CONGREGATIO GENERALIS LV
24 octobris 1963

Exc.mus P. D. PericrLes FEevrici, arch. tit. Samosatensis, secreia-
rius generalis Ss. Concilii:

Moderabitur hanc 55 congregationem generalem em.mus ac rev.mus
D. card. Tulius Dopfner, arch. Monacensis.

Communico Patribus pie obiisse in Domino exc.mum D. Aurelium
Guerrero, arch. tit. Gabulensem, olim Truxillensem in Peruvia. Ore-
mus pro €o.

Em.mus P. D. EUGENIUS card. TiSSERANT, alternatim cum Patri-
bus, De profundis recitat, cum versiculis et oratione.

Secretarius generalis: In hac congregatione generali primo fiet suffra-
gatio de integro cap. IV schematis de sacra Liturgia.

Quidam Patres mihi retulerunt non fuisse bene intellectum sensum
suffragationis circa art. 72 cap. IV, nempe circa emendationem IX. Vi-
deatis, quaeso, pag. 6. Ibi dicebatur: « Pagina, etc. etc. ..., omittatur
art. 72 ». lamvero, sensus hic est: qui dixerunt placet, voluerunt ut
omitteretur art. 72. Res erat clara, ni fallor. Hoc dixi, et me excusate,
ne inutiliter addantur modi, quia modi sunt crux commissionum!

Postea incipiet suffragatio circa cap. V de anno liturgico, postquam
exc.mus D. Franciscus Salesius Zauner, ep. Linciensis, suam fecit rela-
tionem.

Nunc lego nomina eorum, qui petierunt loqui adhuc circa cap. III
de Ecclesia: em.mus ac rev.mus D. card. Toseph Siri, arch. Ianuensis
in Italia; rev.mus P. Anicetus Fernandez, magister generalis O. P.;
exc.mi DD. Petrus Cantero, ep. Huelvensis in Hispania; Thomas Mul-
doon, ep. aux. Sydneyensis in Australia; Robertus Tracy, ep. Rubribacu-
lensis in Statibus Foederatis Americae Septemtrionalis; Alfredus Ancel,
ep. aux. Lugdunensis in Gallia; Georgius Hakim, arch. Nazarethanus
Melchitarum; Conradus De Vito, ep. Lucknovensis in India; Aloisius
Borromeo, ep. Pisaurensis in Italia; Telesphorus Cioli, ep. Arretinus
in Ttalia; Stephanus Ldszls, ep. Sideropolitanus in Austria; Angelus
Jelmini, adm. ap. Luganensis in Helvetia; Michaél Gonzi, arch. Meli-
tensis in Malta; Salvator Baldassarri, arch. Ravennatensis in Italia;

Armandus Fares, arch. Catacensis in Ttalia; Hyacinthus Argaya, ep. Min-
doniensis in Hispania; Antonius Mayer, ep. Camposinus in Brasilia;
Georgius Manrique, ep. Orurensis in Bolivia; Hieronymus Podesta, ep.
Avellanediensis in Argentina; Iacobus Flores, ep. Barbastrensis in Hi-
spania; Carolus Quintero, ep. Vallipolitanus in Mexico; Loannes Weber,
arch.-ep. Argentinensis in Gallia; Ioseph T4vora, arch. Aracajuensis in
Brasilia; Gerardus Valencia, ep. tit. Rhesainensis in Columbia; Daniel
Lamont, ep. Umtaliensis in Rhodesia Meridionali; Ioannes Kulik, ep.
aux. Lddzensis in Polonia; loseph Fvangelisti, arch.-ep. Meerutensis
in India; Petrus Ng6-Dinh-Thuc, arch. Huéensis in Vietnam.

Moderator: Legat nunc exc.mus secretarius generalis textum cap. IV
schematis de Liturgia pro votatione Patrum.

Secretarius generalis: Videatis, Patres venerabiles, pag. 31. Suffra-
gationi subiicitur textus qui est in parte dextera eius qui inspicit
[ef. pag. 117].

Suffragatio fit, ut nostis, per placet, non placet, placet iuxta mo-
dum. Qui modum inducunt, debent illum tradere assignatoribus lo-
corum. Immo commissio a nobis petit ut a Patribus postularetur, si
possibile sit, ut modi diversi in diversis foliis scriberentur. Hoc ad
laborem faciliotem reddendum. Gratias.

Moderator: Nunc dabit relationem de cap. V schematis de Liturgia
exc.mus D. Franciscus Salesius Zauner, ep. Linciensis in Austria.

1 — SCHEMA CONSTITUTIONIS DE SACRA LITURGIA

EMENDATIONES

A PaTrIBUS CONCILIARIBUS POSTULATAE
A CoMMISSIONE CONCILIARI DE SACRA LITURGIA
EXAMINATAE ET PROPOSITAE

Caput V Schematis

AD PROOEMIUM

1 — Pag, 190, lineis 13-17, textus ita mutetur: « IN HOC ANNUQ MY-
STERIORUM CHRISTI CIRCULO CELEBRANDO, SANCTA EcCCLESIA
BeaTam MariaM Der GENETRICEM CUM PECULIARI AMORE
VENERATUR, QUAE INDISSOLUBILI NEXU CUM FILII SUI OPERE

SALUTARI CONIUNGITUR; IN QUA praecellentem Redemptionis fru-
ctum MIRATUR ET exaltat, ac veluti in purissima imagine, id quod
ipsa tota esse cupit et sperat cum gaudio contemplatur ».

Pag. 190, lineis 25-28, textus ita mutetur: « Varzis denique anni
temporibus fuxta traditas disciplinas, Ecclesia fidelium eruditio-
nem perficit, per pias animi et corporis exercitationes, INSTRUCTIO-
NEM, PRECATIONEM, POENITENTIAE ET MISERICORDIAE OPERA ».

AD ART. 79

Pag. 191, linea 7, addatur: « ACCOMMODATIONES VERO, SECUN-
DUM LOCORUM CONDICIONES, SI QUAE FORTE NECESSARIAE SINT,
FIANT AD NORMAM ART. 39 ET 40 ».

AD ART. 80

Pag. 191, lineis 8-12, textus ita mutetur: « MYSTERIUM PASCHALE
ECCLESIA, EX TRADITIONE APOSTOLICA QUAE ORIGINEM DUCIT
AB IPSA DIE RESURRECTIONIS CHRISTI, OCTAVA QUAQUE DIE
CELEBRAT, QUAE DIES DOMINI SEU DIES DOMINICA MERITO
NUNCUPATUR. HAC ENIM DIE CHRISTIFIDELES IN UNUM CONVE-
NIRE DERENT UT, VERBUM IJEI AUDIENTES ET EUCHARISTIAM
PARTICIPANTES, MEMORES SINT PASSIONIS, RESURRECTIONIS
ET GLORIAE DoMINI IESU, ET GRATIAS AGANT DEO QUI EO0S
“ REGENERAVIT IN SPEM VIVAM PER RESURRECTIONEM IEsu
CHR1STT EX MORTUIS ” (1 Petr. 1, 3). ITAQUE DIES DOMINICA
EST PRIMORDIALIS DIES FESTUS, QUI PIETATI FIDELIUM PRO-
PONATUR ET INCULCETUR, ITA UT ETIAM FIAT DIES LAETITIAE
ET VACATIONIS AB OPERE. Aliae celebrationes, nisi revera sint
maximi momenti, ipsi ne praeponantur, QUIPPE QUAE SIT FUNDA-
MENTUM ET NUCLEUS TOTIUS ANNI LITURGICI »,

AD ART. 82

Pag. 191, lineis 18-20, textus ita mutetutr: « DUPLEX INDOLES
TEMPORTS QUADRAGESIMALIS, QUOD PRAESERTIM PER MEMO-
RIAM VEL PRAEPARATIONEM BAPTISMI ET PER POENITENTIAM
FIDELES, INSTANTIUS VERBUM DEI AUDIENTES ET ORATIONI VA-
CANTES, COMPONIT AD CELEBRANDUM PASCHALE MYSTERIUM... ».

(5]

(6]

3] 6 — Pag. 191, lineis 27-29, textus ita mutetur: « Quoad catechesim
autem animis fidelium inculcetur, UNA CUM CONSECTARIIS SOCIA-
LIBUS PECCATI, JLLA PROPRIA POENITENTIAE NATURA QUAE PEC-
CATUM, PROUT EST OFFENSA DEI, DETESTATUR ».

AD ART. 83

7 — DPag. 191, lineis 31-35 et pag. 192, lineis 1-2, textus ita mutetur:
« Poenitentia temporis quadragesimalis non tantum s5ét interna et
individualis, sed quoque externa et socialis. Praxis vero poeniten-
tialis, iuxta nostrae aetatis et diversarum regionum possibilitates
necnon fidelium condiciones, foveatzzr, ET AB AUCTORITATIBUS,
DE QUIBUS IN ART. 22, COMMENDETUR »,

AD ART. 84

8 — Pag. 192, linea 8, ante initium art. 84, ponatur: « SANCTI TUXTA
TRADITIONEM IN ECCLESIA COLUNTUR, EORUMQUE RELIQUIAE
AUTHENTICAE ATQUE IMAGINES IN VENERATIONE HABENTUR ».

AD ART. 85 ET 86

9 — Art. 85 et 86 e textu huius capitis extrahantur atque ponantur
tamquam Appendix ad universam Constitutionem de sacra Litur-
gia, sub titulo: « ConciLi Varicant II DE CALENDARIO RECO-
GNOSCENDO DECLARATIO ».

'l 10 — Pag. 192, ante lineam 15, ante art. 85, ad modum introductionis,
ponatur: « SACROSANCTUM CONCILIUM OECUMENICUM VATICA-
NUM SECUNDUM, HAUD PARVI MOMENTI AESTIMANS MULTORUM
DESIDERIA DE FESTO PASCHATIS CERTAE DOMINICAE ASSIGNAN-
DO ET DE CALENDARIO STABILIENDO, OMNIBUS SEDULO PERPEN-
SIS, QUAE EX INDUCTIONE NOVI CALENDARII MANARE POSSINT,
HAEC QUAE SEQUUNTUR DECLARAT ».

2 — TEXTUS SCHEMATIS

Textus in Schemate propositus *

Carur V
DE ANNO LITURGICO

Sponsi divini opera salutifera, statutis die-
bus in anni decursa pia Mater Ecclesia sacra
semper recordatione celebrare contendit. Pri-
mo hebdomadae die, quem « dominicum » vo-
cavit, memoriam habuit Resurrectionis Domini,
quam etiam semel in anno, solemnitate magna
Paschatis, una cum beata ipsius Passione, fre-
quentavit. Totum vero Christi mystetium per
anni circulum explicavit, ab Incarnatione et
Nativitate usque ad Ascensionem, ad diem Pen-
tecostes et ad exspectationem beatae spei et ad-
ventus Domini. Recolendo taliter mysteria Red-
emptionis, aperuit fidelibus divitias virtutum
atque meritorem Domini sui, ita ut omni tem-
pore quodammodo praesentia fiant, et ipsi illa
attingant et gratia salutis repleantur. Quin
immo, per omnia mysterio Christi unitum, San-
cta Ecclesia, in annuo festorum circulo, etiam
mysterium beatissimae Dei Genetricis Mariae
cum amore frequentat, in quo et praecellentem
Redemptionis fructum merito exaltat, et veluti
in purissima imagine, id quod ipsa tota esse cu-
pit et sperat cum gaudio contemplatur.

Textus a Commissione emendatus **

Carur V
DE ANNO LITURGICO

102. Pia Mater Fcclesia suum esse ducit
Sponsi su; divini opus salutiferum, statis diebus
per anni decursum sacra recordatione celebra-
re. In unaguague hebdomada, die quam Domi-
nicam vocavif, memoriam haber Resutrectionis
Domini, quam semel etiam in anno, solemnitate
nraxima Paschatis, una cum beata ipsius Pas-
sione, frequentat.

Totum vero Christi mysterium per anni
circulum explicat, ab Incarnatione et Nativita-
te usque ad Ascensionem, ad diem Pentecostes
et ad exspectationem beatae spei et adventus
Domini.

Mysteria Redemptionis ita recolens, divi-
tias virtutum atque meritorum Domini sui, adeo
ut omni tempore quodammodo praesentia red-
dantur, fidelibus aperit, gui ea attingant et gra-
tia salutis repleantur.

103. IN HOC ANNUO MYSTERIORUM CHRI-
STI CIRCULO CELEBRANDO, SANCTA ECCLESIA
Bearam MariaM DEI GENETRICEM CUM PE-
CULIARI AMORE VENERATUR, QUAE INDISSO-
LUBILI NEXU CUM FILII SUI OPERE SALUTARI
CONIUNGITUR; IN QUA praecellentem Redem-
ptionis fructum MIRATUR ET exaltat, ac veluti
in purissima imagine, id quod ipsa tota esse cu-
pit et sperat cum gaudio contemplatur.

* Dispositio materiaec huius Capitis in textu emendato aliquando mutata est. Textus proinde Sche-

matis hic traditur ordine ipsius textus emendati.

*% itteris italicis seu cyrsivis indicantur additiones aut emendationes formales vel minoris momenti;
litteris autem grandioribus seu MaruscuLrs emendationes exhibentur maioris momenti, Patrum suffra-

gationi proponendae,

[15]

[16]

Memorias insuper Martyrum aliorumque
Sanctorum, qui per multiformem Dei gratiam
et perfectionem provecti, atque aeternam iam
adepti salutem, Deo in caelis laudem perfectam
decantant, circulo anni inseruit Ecclesia. San-
ctorum enim nataliciis praedicat paschale my-
sterium in Sanctis cum Christo compassis et
conglorificatis, et fidelibus exempla eorum prae-
sentat, omnes per Christum ad Patrem tra-
hentia.

In exercitationibus denique, diversis anni
temporibus, iuxta traditas disciplinas aggredien-
dis, fidelium formationem petficit, per illas ani-
mi et corporis actuositates, guae in precatione,
in ieiunio et instructione vim suam attingunt.

Praestat igitur ut fideles virtutem mysterio-
rum Christi impensius hauriant, eandem in fe-
stis beatae Mariae Virginis pie prosequantur
et colant, Sanctorum exempla devote imitentur,
atque exercitationibus sacris ad sanctitatem con-
tendant.

Quapropter placuit Sacrosancto Concilio ea
quae sequuntur decernere,

I — DE ANNO LITURGICO INSTAURANDO

80. [Dies dominicus]. Peculiaris natura
diei dominici pietati fidelium quam maxime
proponatur et inculcetur, quatenus est « dies
Domini » et hebdomadalis commemoratio my-
sterii paschalis et christianae fidelium regene-
rationis. Aliae proinde celebrationes, nisi re-
vera sint magni momenti; ipsi ne praeponantut.

104, Memorias insuper Martyrum aliorum-
que Sanctorum, qui per multiformem Dei gra-
tiam ad perfectionem provecti, atque aeternam
iam adepti salutem, Deo in caelis laudem per-
fectam decantant ac pro nobis intercedunt,
circulo anni inseruit Ecclesia. Iz Sanctorum
enim nataliciis praedicat paschale mysterium
in Sanctis cum Christo compassis et conglori-
ficatis, et fidelibus exempla eorum proponit,
omnes per Christum ad Patrem trahentia, eo-
rumque meritis Dei beneficia impetrat.

1053. Variis denique anni temporibus iuxta
traditas disciplinas, Ecclesia fidelium eruditio-
nem perficit, per pias animi et corpotis exerci-
tationes, INSTRUCTIONEM, PRECATIONEM, POE-
NITENTIAE ET MISERICORDIAE OPERA.

Quapropter placuit Sacrosancto Concilio ea

quae sequuntur decernere,

106. MYSTERIUM PASCHALE ECCLESIA,
EX TRADITIONE APOSTOLICA QUAE ORIGINEM

DUCIT AB IPSA DIE RESURRECTIONIS CHRISTI,

OCTAVA QUAQUE DIE CELEBRAT, QUAE DIES
DoMINI SEU DIES DOMINICA MERITO NUNCU-
PATUR. HAC ENIM DIE CHRISTIFIDELES IN
UNUM CONVENIRE DEBENT UT, VERBUM DEI
AUDIENTES ET EUCHARISTIAM TPARTICIPAN-
TES, MEMORES SINT PAssionis, RESURREC-
TIONIS ET GLORIAE DOMINI IESU, ET GRATIAS
AGANT DEO QUI EOS « REGENERAVIT IN SPEM
VIVAM PER RESURRECTIONEM IEsU CHRISTI
EX MORTUIS » (1 Petr. 1, 3). ITAQUE DIES
DOMINICA EST PRIMORDIALIS DIES FESTUS,

79. [Annus liturgicus in genere]. Annus
liturgicus ita recognoscatur ut, servatis aut re-
stitutis sacrorum temporum traditis consuetu-
dinibus et disciplinis iuxta nostrae aetatis con-
diciones, ipsorum indoles nativa retineatur, ad
fidelium pietatem debite alendam in celebran-
dis mysteriis Redemptionis christianae, maxi-
me vero mysterio paschali, quod est totius anni
liturgici veluti centrum et culmen.

81. [Proprium de Tempore]. Fidelium
animi dirigantur imprimis ad dies festos Do-
mini, qui mysteria salutis in anno celebrant.
Proinde « Proprium de Tempore » aptum suum
Jocum obtineat super festa Sanctorum,' ut in-
teger mysteriorum salutis cyclus debito modo
recolatur.

82. [Tempus quadragesimale]. Duplex
character temporis quadragesimalis, praepara-
tio nempe vel saltem memoria Baptismi et actio
poenitentialis, tam in Liturgia quam in cate-
chesi liturgica plenius in luce ponatur, Proinde:

a) ad profundiorem fidelium eruditio-
nem, eorumaque ad celebrandum mysterium pa-
schale praeparationem, elementa baptismalia li-
turgiae quadragesimalis proptia abundantius
adhibeantur; quaedam vero ex anteriore tradi-
tione, pro opportunitate, restituantur;

b) idem autem fiat de elementis poeni-
tentialibus, Quoad catechesim autem imprimis
inculcentur animis fidelium socialis peccati in-
doles perniciosa, et partes Ecclesiae in actione

QUI PIETATI FIDELIUM PROPONATUR ET IN-
CULCETUR, ITA UT ETIAM FIAT DIES LAETI-
TIAE ET VACATIONIS AB OPERE. Aliae celebra-
tiones, nisi revera sint maximi momenti, ipsi ne
praeponantur, QUIPPE QUAE SIT FUNDAMEN-
TUM ET NUCLEUS TOTIUS ANNI LITURGICL!

107. Annus liturgicus ita recognoscatur ut,
servatis aut restitutis sacrorum temporum tra-
ditis consuectudinibus et disciplinis iuxta no-
strae aetatis condiciones, ipsorum indoles nativa
retineatur ad fidelium pietatem debite alendam
in celebrandis mysteriis Redemptionis christia-
nae, maxime vero mysterio paschali. Accom-
MODATIONES VERO, SECUNDUM LOCORUM CON-
DICIONES, SI QUAE FORTE NECESSARIAE SINT,
FIANT AD NORMAM ART. 39 ET 40.

108. Fidelium animi dirigantur imprimis
ad dies festos Domini, guibus mysteria salutis
per annum celebrantur. Proinde Proprium de
Tempore aptum suum locum obtineat super fe-
sta Sanctorum,' ut integer mysteriorum salutis
cyclus debito modo recolatur.

109. DUPLEX INDOLES TEMPORIS QUA-
DRAGESIMALIS, QUOD PRAESERTIM PER ME-
MORIAM VEL PRAEPARATIONEM BAPTISMI ET
PER POENITENTIAM FIDELES, INSTANTIUS
VERBUM DEI AUDIENTES ET ORATIONI VACAN-
TES, COMPONIT AD CELEBRANDUM PASCHALE
MYSTERIUM, tam in liturgia quam in catechesi
liturgica pleniore in luce ponatur, Proinde:

a) elementa baptismalia liturgiae qua-
dragesimalis propria abundantius adhibeantur;
quaedam vero ex anteriore traditione, pro op-
portunitate, restituantur;

b) idem dicatur de elementis poeniten-
tialibus. Quoad catechesim autem animis fide-
lium inculcetur, UNA CUM CONSECTARIIS SO-
CIALIBUS PECCATI, ILLA PROPRIA POENITEN-

[17]

[18]

(18] poenitentiali; atque oratio pro peccatoribus ur-

geatur.

83. [Praxis poenitentialis Quadragesimae
opportune restituenda). Indoles poenitentialis
tempotis quadragesimalis non tantum spiritua-
liter et individualiter colatur, sed in vita quo-
que practica fidelilum suam partem externam et
socialem habeat, Instauretur, proinde, iuxta no-
strae aetatis et diversarum regionum possibili-
tates necnon fidelium condiciones, opportuna
praxis poenitentialis.’

Sactum tamen esto ieiunium paschale, feria
VI in Passione et Morte Domini, ubique cele-
brandum et, iuxta opportunitatem, etiam Sab-
bato sancto producendum, ut ita, elato et aperto
animo, ad gaudia dominicae Resurrectionis pet-
veniatur,

84. [Festa Sanctorum festis mysteria sa-
lutis recolentibus ne pracvaleant]. Festa San-
ctorum mirabilia quidem Christi in servis eius
pracdicant, et fidelibus opportuna praebent vir-
tutum exempla imitanda: attamen festis ipsa
mysteria salutis recolentibus ne praevaleant.
Immo plura ex his particulari cuique Ecclesiae
vel Nationi vel Religiosae Familiae relinquan-
tur celebranda? iis tantum ad Ecclesiam uni-
versam extensis, quae Sanctos memotrant mo-
mentum universale revera prae se ferentes.

ACTA CONC. VATICANI

TIAE NATURA QUAE PECCATUM, PROUT EST
OFFENSA DEI, DETESTATUR; wnec praefermit-
tantur partes Ecclesiae in actione poenitentiali
atque oratio pro peccatoribus urgeatur.

110. Poenitentia temporis quadragesimalis
non tantum si¢ interng et individualis, sed
quoque externa ef socialis. Praxis vero poeni-
tentialis, luxta nostrae aetatis et divetsarum
regionum possibilitates necnon fidelium condi-
ciones, foveatur? ET AB AUCTORITATIBUS, DE
QUIBUS IN ART. 22, COMMENDETUR.

Sacrum tamen esto iefunium paschale, fe-
ria VI in Passione et Morte Domini, ubique
celebrandum et, iuxta opportunitatem, etiam
Sabbato sancto producendum, ut ita, elato et
aperto animo, ad gaudia dominicae Resurre-
ctionis perveniatur.

111. SANCTI IUXTA TRADITIONEM IN Ec-
CLESIA COLUNTUR, EORUMQUE RELIQUIAE
AUTHENTICAE ATQUE IMAGINES IN VENERA-
TIONE HABENTUR. Festa Sanctorum mirabilia
quidem Christi in servis eius praedicant et fide-
libus opportuna praebent exempla imitanda.

Ne festa Sanctorum festis ipsa mysteria sa-
lutis recolentibus praevaleant, plura ex his par-
ticulari cuique Ecclesiae vel Nationi vel Religio-
sae Familiae relinquantur celebranda, iis tantum
ad Fcclesiam universam extensis, quae Sanctos
memorant momentum universale revera prae
se ferentes.

1T - DE CALENDARIO RECOGNOSCENDO

85. [Festum Paschatis certae dominicae
assignandum]. Ut festum Paschatis certae do-
minicae in calendario gregoriano assignetur?
assentientibus iis quorum intersit, praesertim
fratribus separatis, Sacrosanctum Concilium
commendat.

86. [Calendarium  fixum  inducendum].
Sacrosanctum Concilium declarat se non ob-
stare mediis et inceptis, quibus tenditur ad
calendarium perpetuum in societatem civilem
inducendum.

Variorum autem systematum, quae ad ca-
lendarium perpetuum stabiliendum excogitata
sunt, illis tantum non obstat, quae hebdoma-
dam septem dierum servant et tutantur.’

APPENDIX

[Ad Schema Constitutionis de sacra Liturgia]

CONCILIT VATICANI SECUNDI
DE CALENDARIO RECOGNOSCENDO
DECLARATIO

SacrosanctuM  ConciriuMm  OrCUMENI-
CUM VATICANUM SECUNDUM, HAUD PARVI
MOMENTI AESTIMANS MULTORUM DESIDERIA
DE FESTO PASCHATIS CERTAE DOMINICAE AS-
SIGNANDO ET DE CALENDARIO STABILIENDO,
OMNIBUS SEDULQ PERPENSIS, QUAE EX INDU-
CTIONE NOVI CALENDARII MANARE POSSINT,
HAEC QUAE SEQUUNTUR DECLARAT:

1. Sacrosanctum Concilium #on obuititur
guin festum Paschatis certae dominicae in Ca-
lendario Gregoriano assignetur,' assentientibus
iis quorum intersit, praesertim fratribus ab Apo-
stolicae Sedis communione seiunctis.

2. Item Sacrosanctum Concilium declarat
se non obsistere inceptis quae conferant ad ca-
lendarium perpetuum in societatem civilem in-
ducendum.

Variorum autem systematum, quae ad ca-
lendarium perpetuum stabiliendum ez iz socie-
tatem civilem inducendum excogitantur, iis tan-
tum Ecclesia non obsistit, quac hebdomadam
septem dierum cum dominica servant et tutan-
tur, wullis diebus extra bebdomadam interiectis,
ita ut hebdomadarum successio intacta, wisi
accedant gravissimae rationes de quibus Apo-
stolica Sedes iudicium ferat, relinguatur.?

[19]

NOTAE

1 CE. Acta et Documenta, 1. c. sub titulo De Ca-
lendarii reformatione {pp. 430-441)} passim.

2 Cf. Acta et Docamenta, 1. c. pp. 232.234; De
iefunio quadragesimali; et pp. 219.230: De reforma-
tione ieiunii et abstinentie.

3 Cf. Acta et Documenta, 1. c. sub titulo De Ca-
lendarii reformatione (pp. 430-441) passim.

4 Tbidem, pp. 442.443, nn. 2-12.

5 V. gr. Calendarium Orbis, seu Calendarium a
« World Calendar Association » propositum. Tuit
etiam votum Congressus Unionis Astronomicae, Ro-
mae anno 1922 habiti (cf. Ephemerides liturgicae, 37
[1923], p. 39).

II — PERIODUS II

NOTAE
AD CAPUT DE ANNO LITURGICO

v Cf. Acza et Documenta, cit., Appendix vol. 1I,
pars 11, pp. 430-441.

1 Cf. Acta et Documenta, cit.,, Appendix vol. IT,
pats 1L, pp. 232-234,

AD DECLARATIONEM DE CALENDARIO RECOGNOSCENDO

U Cf. Acta ef Documenta, cit., Appendix vol. 17,
pars II, p. 430 nn. 25, pp. 441443 nn. 1-12.
2 Cf. votum S. Ritnum Congr. apud Actg e

Documenta, cit., 111, pp. 286-296.

3 — RELATIO

Exc.m1 D. Franciscr SALEsiT ZAUNER, Episcopr Linciensis, CoMm-
MISSIONIS CONCILIARIS DE SACRA LITURGIA SopALIS, CIRCA EMEN-
DATIONES PROPOSITAS.

Venerabiles Patres,

Cum Schema Constitutionis liturgicae instaurationem Liturgiae sibi
proponat, totius anni ecclesiastici ordinationem negligere non potest.
Si enim talis ordo non respondet menti et traditioni Ecclesiae necnon
utilitati pastorali, tota restauratio Liturgiae per Concilium Vaticanum II
facienda damnum pateretur. En momentum huius capitis. Quamvis con-
tineat paucos numeros, tamen inservit universae Liturgiae evolutioni.

Circa Caput V, in prima periodo Concilii Vaticani II, 85 Patres
locuti sunt. Interventiones Patrum collectae sunt in proprium volumen
quod 86 paginis constat. Plures e Patribus animadversiones generales
exhibent (17). Alii praesertim quoad numerum 81 (Proprium de Tem-
pore}, numerum 83 (Praxim poenitentialem Quadragesimae), numerum 84
{(Festa Sanctorum) et numerum 85 (Fixationem Paschatis) emendationes
proposuetunt. Ex his animadversionibus aliquae pertinent ad quaestiones
aliatum Commissionum. Plures observationes tangunt particularia, qui-
bus Commissio postconciliaris providebit, Ad quasdam quoque emen-
dationes dici debet, iam provisum esse in diversis capitibus Constitutionis
liturgicae. Generaliter concludere liceat: Omnia de hoc Capite in prima
periodo Concilii Vaticani II pie, religiose et sancte prolata fuere. Nihil

deperict. Vota talia Patrum erunt maximi valoris pro labote postconciliari.
Denique notandum est in suffragatione Commissionis Conciliaris de s. Li-
turgia habita die 10 maii 1963 omnes articulos emendatos, qui hic propo-
nuntur, unanimem consensum sibi conciliasse.

In sequentibus exhibentur Patribus Concilii praecipuae rationes, qui-
bus Sodales et Periti in proponendis emendationibus moti sunt.

AD PROOEMIUM, NUNC NN. 102-105

In 3 linea pag. 190 deleantur duo verba: « Primo hebdomadae die... »
ne quaestiones excitentut de initio et fine hebdomadae. In linea 5 eiusdem
paginae substituatur verbum « magna » verbo « maxima ». Etenim Pascha
solemnitas maxima est.

Attentis emendationibus propositis tum quoad unitatem mysterii
Christi cum cultu B. M. V. et Sanctorum, tum quoad convenientiam
hunc cultum aperte et recte proclamandi, unanimiter approbatur muta-
tio textus prout sequitur:

Linea 12 et ss. textus ita sit: « [# hoc annuo mysteriorum Christi
circulo celebrando, Sancta Ecclesia Beatam Mariam Det Genetricem cum
pectliari amore veneratur, quae indissolubili nexu cum Filii sui opere
salutari coniungitur; in qua praecellentem Redemptionis fructum miratur
et exaltat, ac veluti in purissima imagine id quod ipsa tota esse cupit et
sperat cum gaudio contemplatur ».

In linea vero 21 post verbum « decantant », addatur: « ac pro nobis
intercedunt ».

Ut ambiguae, vel saltem non satis clarae, terminologiae lineae 25
consulatur ac emendatio proposita de operibus caritatis in textu inse-
rendis suscipiatur textus ita mutetur: « Variis denique anni temporibus,
iuxta traditas disciplinas, Ecclesia fidelium eruditionem perficit, per
animi et corporis exercitationes, instructionem, precationem:, poenitentiae
et misericordiae opera ».

A linea 29 ad lineam 32 supprimantur verba incisi: « Praestat igi-
tur... ». Nam iam supra providetur cultut B. M. V. et Sanctorum in textu
emendato, secus bis in prooemio de eadem re sermo esset.

AD NN. 79 ET 80, NUNC 106 ET 107

Aliqui Patres petiverunt meliotem descriptionem diei dominicae;
ideo novus paratus est textus. Commissio etiam censuit mutandum esse
ordinem n. 79 et 80, ita ut prius habeatur art. qui agit de die dominica.
Hanc quidem ob rationem pastoralem, cum fideles vitam liturgicam prae-

18



274 ACTA CONC VATICANI II — PERIODUS II

primis de die dominica hauriant; imo de celebratione eucharistica domi-
nicali accipiant praesertim nutrimentum animarum, textus n. 80 sit
sequens:

« Mysterium paschale Ecclesia ex traditione apostolica quae originem
ducit ab ipsa die Resurrectionis Christi, octava quague die celebrat, quae
dies Domini seu dies Dominica merito nuncupatur, Hac enim die christi-
fideles in unum convenire debent ut, verbum Dei audientes et Euchari-
stiam participantes, wmemores sint Passionis, Resurrectionis et gloriae
Dosmini Iesu, et gratias agant Deo qui eos “ regeneravit in spem vivam
per Resurrectionem lesu Christi ex mortuis ” (1 Petr. 1, 3). ltaque dies
Dominica est primordialis dies festus, qui pietati fidelium proponatur et
inculcetur, ita ut etiam fiat dies laetitiae et vacationis ab opere. Alige cele-
brationes, nisi revera sint maximi momenti, ipsi ne praeponantur, quippe
quae sit fundamentum et nucleus totius anni liturgici ».

Propositiones variae de festis introducendis remissae sunt ad Com-
missionem Postconciliarem, cum agatur de quaestionibus particularibus,
quae altiora principia hic tractanda non respiciunt.

Vota de definiendo initio diei liturgici et quidem a primis Vesperis
ut principium generale a Commissione de s. Liturgia remissa sunt ad
Commissionem postconciliarem. Implicant enim plures quaestiones quae
ad decisionem nondum maturae sunt.

Emendatio vero qua adimpletio praecepti assistendi Sacro antici-
pari possit horis vespertinis diei sabbati serio considerata est. Attamen
in nostrum schema non inseritur, sed commendatur ut talis facultas loco-
rum Ordinariis inter facultates habituales concedatur.

Animadversio proposita est de supplenda durante hebdomada obli-
gatione participandi Sacrum pro iis, qui die dominica adesse nequeunt.
Quia tamen distingui debet indoles adunationis dominicalis ab obligatione
personali christianorum frequentandi Eucharistiam, quae non est quaestio
liturgica sed disciplinaris, res ad aliam Commissionem pertinet.

A quibusdam optatur ut festa intra hebdomadam impedita possint
transferri ad Dominicam sequentem. Talis propositio non placuit; esset
contra spititum Liturgiae. Attamen opportune auctoritati territoriali
competenti relinqui potest facultas festa illa transferendi ad aliam diem,
quae civiliter sit festiva, sicut evenit quibusdam in nationibus pro die
sabbati, in quo passim ab opere vacetur. Et inter alia etiam huic est
provisum.

Ad n. 79 itaque verba quae sequuntur addantur: « Accommodationes
vero, secundum locorum condiciones, si quae forte necessariae sint, fant
ad normam art. 39 et 40 »,

EMENDATIONES AD NN. 81-83, NUNC 108-110

Quoad textum quaedam mutanda sunt.

Ad n. 82 textus emendatus sic sonat: « Duplex indoles temporis
quadragesimalis, guod praesertim per memoriam vel praeparationem
Baptismi et per poenitentiam fideles, instantius verbum Dei audientes et
orationi vacantes, componit ad celebrandum Paschale Mysterium, tam
in Liturgia... ». :

Ad n. 82 q) supprimuntur verba sequentia, ne habeatur repetitio:
« ad profundiorem fidelium eruditionem eorumque ad celebrandum my-
sterium paschale praeparationem ».

Ad n. 82 b). Attentis animadversionibus et rationibus theologicis, ut
praesertim vitetur dictio « peccatum sociale », proponitur sequens mu-
tatio textus: « idem dicatur de elemeniis poenitentialibus. Quoad cateche-
sim autem animis fdelium inculcetur, una cum consectariis socialibus
peccati illa propria poenitentiae natura quae peccatum, prout est offensa
Dei, detestatur; nec praetermittantur partes Ecclesiae in actione poeni-
tentiali atque oratio pro peccatoribus urgeatur ».

Quoad n. 83, proponitur ut prima paragraphus ita mutetur: « Poe-
nitentia temporis quadragesimalis non tantum sit interna et individualis,
sed quoque externa et socialis. Praxis vero poenitentialis, iuxta nostrae
aetatis et diversarum regionum possibilitates necnon fidelium condicio-
nes, foveatur, et ab auctoritatibus, de gquibus in art. 22 buius Constitu-
tionis, commendetur ».

Plures emendationes in Aula eo contenderunt, ut diutius fiat Proprium
de Tempore novis textibus Sacrae Scripturae, ut dein augeantur textus
Missarum, Censet Commissio his satis provisum fuisse textu schematis
ac emendationibus factis tum in cap. Il tum in cap. IV.

Quoad peculiare votum a pluribus Patribus prolatum de introducendo
in schema numero in quo agatur de tempore Adventus respondet Com-
missio:

De indole temporis Adventus (quod valet etiam de Quatuor Tem-
poribus) melius est ut nihil dicatur. Auctores adhuc disputant de eius-
modi indole, nec uniformitas in variis Ecclesiae ritibus habetur. Idipsum
confirmatur diversitate, qua emendationes propositae sunt.

Specialis mentio de tempore Passionis ab aliis Patribus facta est. Sed
tempus Passionis est pars temporis Quadragesimalis et alioquin de sin-
gulis temporibus anni liturgici esset agendum!

Non videtur inserenda in textu peculiaris monitio de adimplendo
praecepto paschali vel de frequentando Sacramento Poenitentiae. Atta-



276 ACTA CONGC. VATICANI II — PERIODUS II

men desideratur, ut clarius notio temporis quadragesimalis exponatur,
Tali desiderio satis fieri putamus per mutationem sub n. 82 supra citato:
« Duplex indoles temporis quadragesimalis... ».

Circa n. 83 varia Patrum vota prolata sunt. Quoad substantiam
libenter acceptantur et in citato numero praxis poenitentialis commen-
datur. Non videntur tamen acceptandae variae propositiones circumstan-
tiarum particularium praxis poenitentialis.

EMENDATIONES AD N. 84, NUNC 111

Hoc in numero, attentis animadversionibus factis in Concilio quoad
venerationem Sanctorum eorumque imaginum et reliquiarum, Commis-
sio proponit ut textus ita mutetur: « Sancti iuxta traditionem in Eccle-
sia coluntur, eorumque reliquiae authenticae atque imagines in venera-
tione babentur. Festa Sanctorum mirabilia quidem Christi in servis eius
praedicant, et fidelibus opportuna prachent exempla imitanda.

Ne festa Sanctorum festis ipsa mysteria salutis recolentibus praeva-
leant, plura ex bis... ».

Emendationes circa relationem inter Proptium Sanctorum et Pro-
prium de Tempore quia sunt particulariores omissae sunt. Considera-
tione dignae sunt pro labore postconciliari.

AD NUMEROS QUI PRIUS FUERANT 85 ET 86
DE CALENDARIOC RECOGNOSCENDO

Propter instantias Patrum quoad hanc partem capitis et propter dif-
ficultates motas transpositio quaedam inducta est ita ut nn. 85 et 86
aliquomodo separentur a Schemate, quocum tamen ad modum appen-
dicis iungantur. Tunc totum caput una parte tantum constat: « De
Anno liturgico instaurando ». Appendix « De Calendario recognoscen-
do » parva praefatione nova introducitur et novo titulo ornatur « Concilii
Vaticani II de Calendario recognoscendo declaratio ».

Rationes pro hac emendatione haec fuerunt: Fixatio Paschatis et
calendarium perpetuum habent quidem connexionem cum anno liturgico,
sed Concilium non proprie decisionem sed suam mentem tantum non
obstandi profert. Insuper in Concilio Ecclesia proprie et primarie loqui-
tur ad intra et ad fideles, dum hic sermo potius est ad extra, ad socie-
tates internationales quae quidem propter rationes boni communis calen-
darium perpetuum desiderant et mentem Ecclesiae scire volunt, Etiam
quoad fixationem Paschatis, ne fratres separati offendantur, Ecclesia
tantum manifestat se non obstare.

De fixatione Paschatis in Aula 14 Patres locuti sunt, quorum 2 ra-
tiones favorabiles dum 3 rationes contrarias adduxerunt. De calendario
perpetuo inducendo in Aula 6 Patres sermonem habuerunt, quorum duo
rationes in contrarium exhibebant, Commissio Conciliaris de s. Liturgia
commendat articulos hos de Calendario recognoscendo et quidem prop-
ter duas rationes. Unio socialis humanitatis de die in diem crescit, diver-
sitas festorum ideo non parvas difficultates creat, non raro fidelibus prot-
sus impossibile est ut festa serventur. Qeconomia civitatis industrialis
desiderat aequum et stabilem ordinem laboris et otii in hebdomada,
mensibus et anno. Si Ecclesia silet vel dissentit periculum exoritur ne
systema atheum, sine respectu ad hebdomadam, in multis partibus mun-
di instauretur.

Rationes boni communis omnes movere debent etiam Christifideles
sicut Encyclica nuper edita Pacem in terris nos docet. Commissio de
s. Liturgia omnibus consentit qui affirmant, in hac materia caute et debi-
ta cum prudentia procedendum esse. Huic desiderio videtur in appendice
« De Calendario recognoscendo » satis factum esse.

Paucis verbis propositae sunt emendationes, a Commissione Conci-
liari de sacra Liturgia receptae, quae horum articulorum substantiam at-
tingunt, quae vero ad sermonis formam tantum referuntur omissae sunt.

Fas sit mihi confiteri Praesidem, Sodales et Peritos in perpendendis
animadversionibus strenue adlaborasse. Scimus tamen, Patres et Confra-
tres Conciliares, Spiritum Sanctum non nobis, sed Vobis, i. e. Concilio
praeprimis et specialiter promissum esse. Cum fiducia Caput V de Anno
Liturgico suffragationi Vestrae submittimus, sperantes Vestro suffragio
confirmaturos esse nostrae Commissionis laborem.

Moderator; Nunc continuatur disceptatio de cap. IIT schematis
de Ecclesia,

Velint audire Patres, quia in praesenti disceptationis iam protractae
momento periculum repetitionum imminet, rogantur enixe Patres qui
verbum petierunt ut examinent textum suum et omittant superfluas
repetitiones, Item ne loquantur Patres de apostolatu laicorum sensu
stricto, nam de iis proprium schema agit.



278 ACTA CONC. VATICANI 1I — PERIODUS 1i

PATRUM ORATIONES
De Ecclesia, cap. 111 (prosequuntur})

1

Em.mus P. D. IOSEPH carp. SIRI
Avrchiepiscopus Ianuensis

Venerabiles Patres,

Plura quae circa cap. IIT in hac aula audivi pergrato animo accipio
et amplector, etiam si hic, brevitatis causa, singula non commemoro.
Paticae observationes ":

1. Ad art. 23 « De definitione laicorum ». In hac definitione sermo
non est explicitus® de subiectione auctoritati Ecclesiae, qua laici ad-
stringuntur. Cum alibi in textu hoc plus minusve dicatur, vel innuatur,
et hic dici potest et debet, quia semper dictum est, et si non diceretur,
haberentur regressus necnon consequentiae nullatenus desiderabiles.

2. Ad art. 247 de populo Dei. Haec locutio potest optime® pla-
cere et certe latius patet quam locutio « laici », quae malorem tantum
partem fidelium Ecclesiae adhuc peregrinantis indigitat. Non censeo
tamen esse ponendum peculiare caput de populo Dei, et haec est ratio:
ut poni possit peculiare caput, necesse esset ut locutio « populus Dei »
aliquid adderet ultra generalem notionem Ecclesiae (quae generalis notio’
complectitur electos et peccatores, ad eius animam vel ad eius corpus
pertinentes, sanctos in caelo,’ etc.), vel necesse esset ut esset pectiliaris
et momentosus aspectus.” Immo aliquod habeo contra separationem ca-
pitis, nam quis posset inde inferre « populum Dei » aliquid esse et
aliquid valere etiam sine Ecclesia, quod esset contra certam veritatem
fidei de necessitate eiusdem Ecclesiae ad salutem aeternam consequendam,

Si ergo non proferuntur rationes quae omnino et tantummodo ex-
surgant ex fontibus theologicis, censeo cap. IIT posse manere in genere
uti nunc est; salvis observationibus quae a Patribus factae sunt.

3. Ttem ad art. 24 « De sacerdotio universali ». Omnes admittunt,
utique diversis modis et locutionibus, vocem « sacerdotium » pro laicis
hic sumi sensu omnino et quidem latissimo analogico respectu vocis
« sacerdotium » cum de presbyteris et episcopis assumitur. Addo in
textibus Sacrae Scripturae in quibus haec vox citatur relate ad omnes,
haberi etiam non praetereundum aspectum litterarium, qui rem con-
firmat et illustrat.

Cum res ita sit et de facto hic illucque in textu apparato dicatur,
non video quomodo tam magnificentia inde deduci possint et rogo ut
totus sermo de hac re magis inhaereat vero sensu Sacrae Scripturae et
fontium theologicarum. Ef ob hanc causam adbaereo iis quae dixit
em.mus card. Ruffini® Certe commissio voluit dicere ea omnia quae
possunt carissimis laicis placere et hic finis est laudandus; maior tamen
desideratur moderatio in modo. Omnes sciunt incitamenta esse perop-
portuna, sed tamen suo loco et ordine.

4. Ttem ad art. 24 de charismatibus. De charismatibus fidelium bene
scimus ea posse dari. At si agitur de charismatibus extraordinariis, Ec-
clesia omnino prudenter et se gessit et se gerit circa ea, sive quia rara
sive quia facile possunt dari et dantur deceptiones, sive quia haec
omnia® suo subsunt judicio, Si vero agirur de habituali operatione Spi-
ritus Sancti eam omnino profitemur, tamen ca debet generatim subesse
Ecclesiae regimini quae in foro externo et interno praesertim exercetur
et efus interpretatio semper debet esse iuxta ea quae Ecclesia statuit
et accipienda in spiritu humilitatis et oboedientiae. Secus in Ecclesia
fieret alia Ecclesia omnibus illusionibus obnoxia.

5. Ad art. item 24, de sensu fidei christifidelium. De eo loguitur
Concilium Tridentinum undecim vicibus. Haec esset bona occasio ul-
terius explicandi. Tamen hoc apprime retinendum est: quod sensus fidei
est « ex auditu » ante omnia et valor Ecclesiae discentis pendet omnino
a valore Ecclesiae docentis,

Denique: ad aequilibrium huius capitis aliqua desunt. Clarior sermo
faciendus est de statu peccati (sicut optime fecit card. Meyer), et de
statu debilitatis hominum, quapropter etiam filiis Dei adoptivis fit
necessarius cotidie status redemptionis et regiminis. Nimis sola gloriosa
hic ¥ recensentur. Insuper aliqua viderentur dicenda de his laicis qui sub
nomine christiano civilia gerunt. Dixi.

In texfu scripto tradito: ' deest. * deest. ¥ deest. * deest.
5 deest. ¢ deest, 7 peculiatem et momentosum aspectum, ® deest.
? deest, 0 deest.

Moderator: Leget nunc exc.mus secretarius generalis textum primae
emendationis de cap. V de Liturgia.

Secretarius generalis: Ad prooemium. Emendatio prima: pag. 190,
linn, 13-17 (quae respondent pag. 15, n. 103 huius fasciculi) ... [cf.
pag. 264].

2

Rev.mus P. ANICETUS FERNANDEZ
Magister Generalis O. P.

Venerabiles Patres, clarissimi Periti, Auditores et Observatores,

Libentissime adhaereo laudibus quibus exaltantur altior aestimatio
laicorum in Feclesia et eorum urgens appellatio ad apostolatum ...".
Haec enim, sine dubio adnumerabuntur inter principaliores fructus
huius Concilii qui maiorem et efficaciorem beneficum influxum habebunt
in favorem Ecclesiae et societatis.

Humiliter velim aliquid maxime practicum de apostolatu laicorum
in temporalibus proponere. Sed, ut melius et rectius intelligatur, prius
quasdam considerationes de eius fundamento doctrinali theologico * prae-
mittam, qguae forsan in schemate aliguo modo essent inserendae. Has
saltem considerationes censeo esse dicendae in hoc capite, et hoc dico
ut non videatur non oboedire mandato em.mi moderatoris huins con-
gregationis’

1. Omnes christiani, pauperes et divites, cleri, religiosi et laidi,
semper prae oculis habere debemus doctrinam Domini circa beatitu-
dines in monte praesertim expositam: nempe, quod semper et in primis
est quaerendum regnum Dei et quod vera beatitudo invenitur in pau-
pertate spiritus, in munditia cordis, in humilitate et mansuetudine cor-
dis, in abnegatione et in voluntario amplexu crucis, in oboedientia usque
ad mortem. Nos et christifideles proinde oportet semper exhortari ad
affectus nostros ab amore rerum temporalium retrahendos et illos ad
bona supernaturalia et caelestia elevandos et ad vitam interiorem super-
naturalem, ante omnia, colendam. Haec verissima sunt et numquam satis
inculcabuntur, et semper et imprimis in vultu Ecclesiae splendescere
debent!

2. Nihilominus ex hac verissima doctrina non recte intellecta oriri
potest, et sine dubio, quandoque orta est, quaedam falsa dispositio
animorum catholicorum circa bona temporalia. Explicite vel implicite
quandoque videntur considerari quasi in se mala et incompatibilia cum
virtutibus et salute aeterna. Unde catholici non deberent de illis curare,
nec ipsis liceret aspirare ad eorum possessionem et dominium, nisi forte
quatenus sunt indispensabilia ad conservationem vitae. Ideo in manibus
diaboli et eius sectatorum sunt relinquenda. Contra hos diabolos’
Rev.mus P. Abbas Christophorus dicebat essent recitandi psalmi impre-
catorii. Sed, praeter orationem, conari tenemur ut homines recti horum

bonorum dominium habeant. Aliter sequuntur innumera et gravissima
mala, quae iam hodie experimur,’ namque tales homines sine religione
nec moralitaie eis utuntur vel melius abutuntur ad errores et vitia propa-
ganda, et ad cognitionem veritatis et exercitium virtutis impedienda.
Ita, proh dolor, videmus saepe accidisse in dominio auri et argenti in
technica, in cinema, in editorialibus, in diversis associationibus anony-
mis potentissimis quae disponunt de rebus et vita hominum ut eis placet.
Sed talis conclusio perperam eruitur ex verbis Domini.

Namque, sicut nulla dari potest veritas ordinis naturalis quae oppo-
natur veritati ordinis supernaturalis, immo et quae ex se non possit ac
debeat intellectum disponere ad veritates supernaturales amplectendas,
ita nullum bonum vere tale ordinis naturalis dari potest quod sit incom-
patibile cum bonis caelestibus, immo et quod non possit et debeat de-
servire ad supernaturalia, Harmonia quae revera viget et defenditur inter
veritates naturales ct supernaturales, eadem debet vigere et defendi inter
bona naturalia et supernaturalia, Tamen hoc secundum minus explica-
tur et defenditur.

Nullum ergo bonum naturale. ex se, est damnandum vel reiiciendum
tamquam malum et nocivum, et quod catholici, nisi adsint rationes spe-
ciales quibus aliter se gerere debeant, non solum licite sed meritorie
possidere possint. Insuper habetur vera obligatio conandi, in quantum
possibile sit, ut tales res temporales non dilapidentur, sed potius conser-
ventur " et multiplicentur in bonum totius societatis.

Certe Ecclesia saepe in decursu historiae bona temporalia directe
vel indirecte promovit. Certum est etiam quod hodie existunt quaedam
associationes omni laude dignae, ut Charitas Americana in Statibus
Foederatis Americae Septemtrionalis, « Adveniat » et « Misereor » in
Germania, « POA » in Ttalia, ita efformatur nunc « Charitas Hispa-
nica ». Sed deficientia organizationum catholicarum quae habeant po-
tentem influxum in cinema, in media publicationis, in oeconomiam, etc.,
est evidens,

3. En optimus apostolatus valde proprius laicorum. Inter multige-
nos modos, quibus laici adiuvare possunt et debent Dei ministros in
conservando, tutando, diffundendo et propagando regno eius, non mi-
nimum occupat locum accessio, administratio ususque divitiarum sive
bonorum corporalium exteriorum, quibus, veluti instrumentis, indige-
mus ad opera complura catholica perficienda.

Hisce enim in rebus solent laici peritiores et habiliores esse quam
clerici. Ac praeterea, si laici directionem et responsabilitatem assumant
huiusmodi rerum, occasio tollitur insimulandi clericos ipsamque Ec-
clesiam de avaritia et capitalismo aut certe de mercatura.

Neque tamen ipsi laici catholici, haec agentes, si sicut ait §. Hiero-
nymus divitias non custodiunt ut servi, sed cas aliis distribuunt ut
domini avaritiae serviunt aut cultum reddunt mammonae iniquitatis
ut effrenatus capitalismus, sed in servitium Dei et usum hominum rectum
bona illa convertunt, sicut erant ab ipso Domino condita et instituta,
Ut nempe ea ipsa quae homines mundani et perversi, conira Dei prae-
ceptum et ordinationem, inservire fecerunt iniustitiae ad iniquitatem,
laici catholici servire faciant iustitiae et aequitati...’

4. Inter alios licitos et sanctos fines ad quos talia bona ordinari de-
bent et quibus redderentur, non solum iusta sed et meritoria eorum
possessio et dominium, enumerare possunzis ® sequentia: #) melior et
fustior distributio divitiarum ...""; 5) novus modus exercendi carita-
tem ..."; ¢) opera catholica ...".

Conclusio. Humiliter proponimus ut in fine par. 25 vel alio in loco
saltem addantur sequentia verba: « Multum expediret quod mediantibus
laicis Ecclesia promoveat associationes caritatis vel oecumenicas quibus
bona materialia multiplicentur et eorum usus melius et iustius distri-
buatur, ita ut, quatenus possibilc sit, omnes homines habeant necessaria
ad ducendam vitam quam natura humana et dignitas filiorum Dei exi-
gunt, simulque omnia opera bona prospici et adiuvari possint ». Forsan
quaedam Commissio Centralis Internationalis esset ad hos fines utilis-
sima. Dixi.

Tn texty scripto tradito, ' sub directione hierarchise exercendum, praeser-
2

tim in rebus temporalibus. ? deest, * deest. * deest. 5 deest.
¢ exprimunt. ? convertantur, ! deest, ® (cf. Rom. 6, 13). 0 enu-
merari possunt. ' In hac quaestione prac oculis habendum est quod iam

dicebat S, Thomas (Swwma Theol, TI-I1, 66, 2) quod licet proprietas privata
rerum temporalium sit Jicita et necessaria, tamen, quoad eorum usum debent de-
servire ad bonum commune totius socictatis. Quaelibet societas christiana debet
curare, quatenus possibile sit, ut omnes homines habeant saltem illam sufficien-
tiam bonorum naturalium necessariam ad vitam humanam digne gerendam, Haec
enim minima sufficientia boporum temporalium, generaliter loquendo, etiam est
necessaria, ut ait Sanctus Thomas, ad exercitium virtutum et consequenter ad
salutem supernaturalem (cf. Summa Theol., 1111, 129, 8; Summa contra Gent,
11T, 130). 2 Hodie caritas non sufficienter adimpleretur solis modis tradi-
tionalibus, nempe: simplici eleemosyna. Haec non est excludenda, sed perficienda.
Hodie egeni non petunt a nobis eleemosvnam, sed potius laborem et medium quo
obtinere possint omnia illa bona necessaria ad vitam vere humanam ducendam.
Et non tantum petunt, sed exigunt, Et revera nemo potest eis negare fustitiam
huius clarae exigentiae, quia otitur ex ipsa natura humana et ex conditione filio-
rum Dei. Ideoque iustitia et caritas nobis imponunt obligationem procurandi ege-
nis, non tantum eleemosynam quae afferre potest remedium pro aliqua tempora-
ria necessitate, sed medium permanens ad necessaria pro vita humana obtinenda.

Admitti debemus, non solum ad pauperes actuales suppeditandos, sed quod
usus et distributio divitiarum sit magis aequitativa, ita ut revera non sint pau-
petes, vel sint in numero minori possibili. Et, sine dubio, saepe hoc fieri potest
et debet, promovendo diversas species associationum vel organizationum quae se
occupent, non solum de praesenti, sed etiam de futuro, conficiendo rationes la-
boris et methodos agendi pro pluribus annis, etc. ¥ Requiruntur insuper
ingentes divitiae et magni sumptus ad complura opera catholica perficienda, con-
servanda et dilatanda, verbi gratia:

1. Ad opeta missionalia sive de propaganda fide,

2. Ad erigenda et sustentanda Seminaria pro fotmatione Sacerdotum (Ca-
techistarum, Sororum, etc.).

3. Ad erigendas et sustinendas scholas, instituta er Universitates Catholicas.

4. Ad societates editoriales catholicas condendas et ampliandas, quae opera
de fide et morali catholica minoris momenti longe lateque diffundant et quidem
modico pretio, ut Bibliotheca Auctorum Christianorum Matritensis,

5. Ad folia quotidiana et petiodica et officia informationis catholicae creanda,
iuxta novissimas perfectiones technicas.

6. Ad servitium cinematographicum, radiophonicum et televisivum, Et qui-
dem optandum esset ut catholicum istud servitium superaret vel saltem aequaret
mundanum,

7. Ad erigenda orphanotrophia, nosocomia etc., eaque sustentanda.

3

Exc.mus P. D. PETRUS CANTERO CUADRADO
Episcopus Huelvensis

Venerabiles Patres, carissimi Observatores et Auditores,

Supremum Ecclesiac magisterium numquam hucusque, i fallor,'
de « sensu fidei » directe et explicite tractavit. Constat tamen Concilia
et supremum magisterium Romanorum Pontificum saepe ad sensum fidei
recurrere ut suas definitiones et decreta roborent. Tum sub aspectu oecu-
menico tum sub aspectu pastorali huius Concilii ...}, tractatio explicita’
« de sensu fidei » videtur opportuna ad demonstrandum: g) quanta cum
aestimatione in Ecclesia catholica fides proponatur non solum ut funda-
mentum et radix iustificationis fidelium sed etiam ut motor activitatis
missionalis totius Ecclesiae, et ») quomodo « sensus fidei » considerari
possit tamquam unum ex fundamentis doctrinalibus apostolatus laico-
rum in missione salvifica Ecclesiae.

Ideo aliqua humiliter notare velim circa conceptum, radices, rela-
tiones cum Magisterio authentico Ecclesiae, et influxum sensus fidei in
vita interna et externa Heclesiae Christi. Agitur enim de materia magni
momenti, et in hac doctrina proponenda diligenter cavendum et vitan-
dum est omne periculum — non quidem chimericum — subiectivismi

individualistici, quod forte aliquos impellere posset ad vitam christia-
nam ducendam omnino independenter ab illis quos « Spiritus Sanctus
posuit episcopos regere Ecclesiam Dei »...} '

1. Conceptus seusus fidei. In genere, quod in ordine naturali est et
operatur « sensus communis », et quod in ordine morali christiano ope-
ratur « odor Christi » de quo loquitur Paulus .. sic, mutatis mutandis,
in ordine supernaturali veritatis revelatae operatur « sensus fidei », seu
ut iuxta verba ipsius Pauli « sensus Christi »...°

« Sensus fidei » est donum supernaturale, proveniens a Spiritu
Sancto: 4) quod inest tum in populo Dei collegialiter sumpto, tum in
omnibus et singulis christifidelibus, sive episcopi, sive religiosi, sive
laici sint; %) et operatur veluti instinctus veritatis in rebus fidei et mo-
rum, tum modo negativo vitando errores et captando saporem erroris
fidei, tum modo positivo, ut ait textus schematis « veritatem fidei pro-
fundius perspiciendo et in vita fidelibus applicando »...7

Haec expressio « sensus fidei » non est omnino identica expressioni-
bus « sensus fidelium », « sensus Ecclesiae », « communis sensus fidei ».
Realitates sub his omnibus expressionibus contentae saltem inadaequate
distinguuntur, quamquam omnes hae realitates in eundem finem super-
naturalem tendunt et confluunt, nempe: ad depositum fidei custodien-
dum, evolvendum et applicandum vitae personali et sociali fidelium. Bre-
vitatis causa in expositione characterum horum singulorum donorum
supernaturalium non morabor.

2. Radices sensus fidei. Unde radicitus provenit « sensus fidei »?
Mea quidem sententia radices sensus fidei nituntur in ipsa constitutione
interna Corporis Christi, quod est Ecclesia, et simul in ipsa natura super-
naturali fidei guae creditur et fidei gua creditur.

In ipsa enim constitutione divina Corporis Christi, anima est Spi-
ritus Sanctus, illuminans, movens et vivificans totum hoc corpus et simul
singula eius membra, quae, ut talia membra Christi, participant, sicut
palmites e vite, munerum ipsius Christi, qui est sacerdos, rex et magister.

Practerea sensus fidei nititur etiam in ipsa natura supernaturali fidei.
Actus enim fidei est verus actus vitalis supernaturalis, qui nos iungit
Deo viventi, et ipsa fides, caritate informata, fructus gratiae vitae aeter-
nae dignos producit.

JTam vero fidelium activa participatio horum munerum sive dono-
rum nec recipitur nec operatur univoce et aequaliter in omnibus christi-
fidelibus, quia Spiritus Sanctus illuminat et movet « sensum fidei » in
populo Dei et in singulis christifidelibus iuxta illa verba Pauli® « uni-
cuique autem datur manifestatio Spiritus ad utilitatem... Haec autem
omnia operatur unus atque idem Spiritus, dividens singulis prout

vult » ...". Quapropter potest accidere — et de facto aliquando acci-
dit — quod sensus fidei minus operetur in theologis quam in quibusdam
fidelibus, ex. g., in sanctis, in fundatoribus, etc.”

Hic « sensus fidei » efformatur influxu Spiritus Sancti, tum actione
externa praedicationis magisterii Ecclesiae, iuxta illa verba Pauli: « Fi-
des ex auditu, auditus autem per verbum Christi » ..."") tum actione
interna et immediata eiusdem Spiritus veritatis in animabus omnium
fidelium, quibus « omnes sunt docibiles Dei » ...”, « nos autem sensum
Christi habemus » ..."; quibus etiam fideles possunt acquirere profun-
diorem perspicientiam, intuitionem et quasi saporem veritatum fidei,
immo etiam veritatem in deposito revelationis absconditam quandoque
praesentire.

Ideo proponere auderem ut post verba schematis pag. 8, lin. 24 *
«cui credentes active respondent, veritatem fidei profundius perspi-
ciendo » addatur « quandoque etiam veritatem in deposito revelationis
absconditam praesentiendo ».

3. Relationes « sensus fidei » cum magisterio Ecclesige. Ecclesia
Christi non est societas simpliciter clericalis, nec societas simpliciter
democratica, ideoque omnia quae in Ecclesia habentur, naturae seu
constitutioni divinae ipsius Ecclesiae respondent. Unde sensus fidei
inserendus est intra naturam populi Dei et ipsius fidei. Hac de causa
sensus fidei non datur nisi: ) Verbo Dei scripto et tradito inhaereat,
b) magisterio authentico Ecclesiae ducatur et confirmetur. Attamen of-
ficium huius magisterii authentici non est solum ducere, approbare et
confirmare sensum fidei ut si fideles, sensu fidei moti, sint tantummodo
obiectum mere passivum et instrumentum mere receptivum et execu-
tivum magisterii authentici.

Est etiam officium magisterii authentici fovere, audire, probare et
recolere fructus et lumina sensus fidei, praesertim in proiectione et ap-
plicatione veritatum fidei ad realitates tum structurales tum practicas
mundi hodierni, singulariter in dominio culturali.

Re vera ipsum supremum magisterium Romanorum Pontificum re-
currit ad sensum fidei populi christiani, velut ad motivum roborativum
suarum de fide declarationum quia etiam in populo christiano deposi-
tum fidei continetur; unde quaerit saepe collaborationem activam lai-
corum ad praeparationem suorum documentorum circa problemata mo-
ralia, socialia, anthropologica, etc.; et instantius invitat laicis ad mis-
sionem inserendi actionem salutiferam Ecclesiae, in structuris tempo-
ralibus, et in effluviis vitalioribus culturae et opinionis publicae mundi
hodierni. Patet clarissime — ex argumentis saepe saepius citatis in hac
aula — hanc laicorum collaborationem doctrinalem necessariam et multo

efficaciorem esse hodie quam aliis temporibus, ut divortium actuale inter
scientias sacras et profanas vitetur, dialogus inter professores universi-
tatum civilium et ecclesiasticarum foveatur, et, ne « Spiritus extingua-
tur » ...", opinio publica in Ecclesia consideretur ...", Dixi.

In textu scripto tradito: ' deest. 2 Vaticani II. * deest. * (Aet.
20, 28). 5 (2 Cor. 2,15). 6 (2 Cor. 10, 16; Rome. 8, 14). 7 (pag. 8,
linn. 23-24). § apostoli. * (1 Cor. 12, 7-11). Y Nam « sensus fidei »
est domum supernaturale quod non acquiritur viribus naturalibus, ut scientia, in-
genio, etc. U (Rom. 10, 17). 2 (fo, 6, 45). B (2 Cor. 10, 16).
¥ deest. B (1 Thess. 5, 19). ¥ Secretariae tradam textum qui forte

posset has condiciones implere, ut si visum fuerit textui nostro inseratur. Hac
ratione omnes in Christo credentes, secure et ordinate ducti, vere « Spiritu Dei
aguntur et Christi sensum percipiant » (Romz. 8, 14; 1 Cor. 2, 16). Quapropter
huiusmodi « sensus fidei », quippe qui ipsum veritatis Spiritum auctorem habet,
ipsi Ecclesiae magisterio etiam active quandoque inservit, quando nempe verita-
tes in revelationis deposito contentas, sed adhuc nobis quadantenus absconditas,
quasi praesentiendo detegit, vel profundius perspicit, atque Ecclesiam veluti invi-
tat ad eas accuratius proponendas, et aptius plenivsque christianorum vitae in
variis temporum locorumdue adiunctis applicandas. :

Moderator: Legetur nunc secunda emendatio cap. V schematis
de Liturgia,

Secretarius generalis: Emendatio secunda: pag. 190, linn. 25-28
(conferatis pag. 16, n. 105 huius fasciculi) ... [¢f. pag. 265].

4

Exc.mus P. D. THOMAS VILLELMUS MULDOON
Episcopus tit. Fesseitanus, aux. Sydneyensis

Venerabiles Patres,

Haec quae locuturus sum verba abhinc novem diebus scripta sunt,
et ideo nunc supervacanea esse deberent. Verumtamen, auditis orationi-
bus, vehementius quam antea persuasus sum de necessitate haec eadem
verba proferendi.

Statim ab initio perspicuum fuit quod proprie « de laicis » sermo
in hac constitutione dogmatica institui non debuit, sed potius sermo
de fidelibus,! nam ansam auctoribus statim praebuit loquendi de apo-
stolatu laicorum et aliis rebus adnexis quae nullum ius civitatis in hac
dogmatica constitutione habent, et practerea in schemate de laicorum
apostolatu situm proprium habent.

Hoc est enim huius capitis peccatum originale, unde ceteri omnes
defectus sponte fluunt. Inde autem natum est documentum quod anceps
haeret inter duos aspectus fidelium,’ dogmaticum scil. et practicum, quin
uni vel alteri satisfaciat. Inde natum est documentum quod caret ea
indole dogmatica quae in aliqua constitutione dogmatica omnino inve-
niri debet; documentum, dico, cuius expositio potius quaedam far-
rago idearum est quam corpus doctrinae cohaerens et concinne com-
positum ...". Revera in hoc capite nulla invenitur clare exposita doc-
trina dogmatica luminosa et vitalis quae totam materiam instar animae
informat, vivificat, atque ad ordinem unitatemque reducit.

Titulus huius capitis deberet sic sonare: « De christifidelium digni-
tate et vocatione », Nonne enim finis seu scopus bene determinatus
huius capitis hic est: ut clare exponatur fundamentum dogmaticum omnis
dignitatis supernaturalis fidelium, atque simul- fundamentum dogmati-
cum eorum muzmeris in vitali organismo Fcclesiae, adeo ut profundam
conscientiam utriusque habeant?

Si auten: ® hoc verum est, statim clare indicatur quaenam sit veritas
revelata quae lucide et adaeguate in initio capitis exponi debet ita ut
cetera omnia quae dictura sint in capite’ ab ea doctrina® prono alveo
fluant; non alia scil. quam mirabilis et fecundissima doctrina de incor-
poratione omnium fidelium in Corpus Christi mysticum atque de eorum
concorporatione inter se, ex qua sola laos seu populus Dei nascitur et
stat in ordine rerum. Sane, qui volunt « populum Dei » considerare
quin eam doctrinam tamquam fundamentum et animam firmiter po-
nant — sicut volunt wmeulti Patres in bac aula’ — opus aggrediuntur
quod exitum felicem habere omnino non potest.

Solum ex hac divina veritate penitus intelligitur laicos ad Ecclesiam
essentialiter pertinere, et esse revera® christifideles. Solum ex hac ve-
ritate recte intelligitur quid sit christifidelis in suo esse comstitutivo
supernatyrali, quod prorsus intelligi debet antequam sermo esse possit
de eius operatione aposiolica. Solum ex hac veritate clare perspicitur
omnjum fidelium gegualitas et dignitas fundamentalis ab omnibus ..."
agnoscenda. Unice ex hac " unione mystica intelligitur quomodo in
omnia et singula membra fluit illa communis et initialis participatio
regalis sacerdotii Christi, per characterem baptismatis, et illa participatio
muneris prophetici Christi, per characterem confirmationis; nam, qui in
consortium capitis trahuntur, eo ipso quodam gradu participes fiunt
omnium munerum Capitis. Eo ipso « consecrantur », uti ait S. Augu-
stinus; et ad munera sacramentaliter deputantur. Si Christus caput rex
est, ergo et regalia sunt ..."" membra eius; si sacerdos est, ergo et quodam
gradu sacerdotali dignitate donantur ...” membra; si propheta est, ergo

et prophetae seu testes sunt membra; si victima est, ergo et victimae
sunt membra..."”

Quomodo de christifidelibus tractari possit in aliqua constitutione
dogmatica quin omnia et singula clare ostendantur prono alveo {luere
@b bac "' doctrina divina, pro me maius mysterium est quam ipsum my-
sterium revelatum!

Unde, ut hoc tertium caput penitus sanetur in radice, haec propono:

1. Titulus sic mutetur: « De christifidelium dignitate et vocatione ».

2. Haec vel similis christifidelis definitio seu descriptio in initio
ponatur: « Christifidelis est Corporis mystici membrum, quod, de vita
Christi capitis vivens, per sactamentales characteres baptismatis et con-
firmationis consecratur et aliquo gradu particeps fit omnium munerum
capitis, atque ideo deputatur ad totum Corpus acdificandum, fum per
incrementum propriae vitae supernaturalis, sz per opera sua aposto-
lica sub ductu pastorum exercenda ».

3. Logice deinde fit" adaequata expositio doctrinae revelatae de
incorporatione et concorporatione omnium fidelium in Corpore mystico,
eo consilio ut cetera omnia quae dictura sint ab ista * expositione sponte
fluant.

4. Prematur ius et munys fidelium ad opera apostolica sub ductu
pastorum exercenda, ut mundus per apostolos consecratos et ipse con-
secretur, ..." quin tamen ad particularia caput descendat.

5 et ultimo." Praecipue ..." quaestiones iuridicae, e. g. relatio inter
Ecclesiam et Statum, nec nominentur ... quidem in hgc constitutione
dogmatica. E contra, tamquam pestilentia sedulo vitentur ...", Dixi.

In textu scripto tradito: ' de christifidelibus. ? christifidelium. ¥ do-
cumentum, dico, quod indignum est ut ab aliquo Concilio Oecumenico ad Eccle-
sias mittatur. * Porro, si. * deest. ¢ deest, 7 gliqui Patres.
8 vere esse. ? rite, W0 ag, ' 5mnia. 2 omnia, 13 membra, dico,
capitis corona spinea coronati, ¥ ex ea, B fiat, 16 ea. 7 et quidem
in omnibus societatis partibus. B deest. ¥ autem, ¥ vel insinuentur.

2 6 et ultimo. De medio tollatur omnino cap. IV quod sequitur, ita ut vocatio
omnium christifidelinm ad sanctitatem in hoc cap. Il inseratur, ubi iure postu-
latur, ceteris omnibus quae in illo capite ad vitam religiosorum pertinent, ad
schema de religiosis rite mandatis, Quibus dictis nescio utrum haec proposita
reducantur ad sanationem in radice an ad capuicidium.

5

Exc.mus P. D. ROBERTUS TRACY
Episcopus Rubrubaculensis

Venerabiles Fratres,

Nomine centum quadraginta septem episcoporum ex Statibus Foe-
deratis Americae Septemtrionalis, velim proponere aliquam emenda-
tionem.

In pag. 3, linn. 20 ss. huius capitis, legimus: « nulla igitur in Chri-
sto et in Ecclesia inaequalitas, spectata natione, conditione sociali,
sexu... ». Deinde, ut tale assertum testimonio biblico roboretur, citan-
tur verba S. Pauli ad Galatas dicentis quod apud christianos « non est
ifudaeus, neque graecus: non est servus, neque liber: non est masculus,
neque femina ».

Textus ita emendetur ut in lin. 21 addatur aliqua mentio stirpis
(razza, race, Rasse). Textus emendatus sic legetur: « stitpe vel na-
tione, conditione sociali, sexu... » sicuti iam notatum est in fasciculo
emendationum ad hoc caput scripto exhibitarum, pag. 12, Rationes sunt
sequentes:

1. Si haec additio, quae aequalitatem ratione sanguinis (i. e. stir-
pis) et non tantum ratione nationalitatis respicit, in textum schematis
introducetur, tunc Concilium nostrum magis concrete et explicite mani-
festabit illam aequalitatem qua omnia membra populi Dei in oeconomia
christiana iure gaudent, Praeterea, omnis discriminatio, in sola stirpe
fundata, nullo modo reconciliari potest cum illa veritate qua credimus,
scil. Deum omnes homines cum aequalitate quoad iura et dignitatem
creare.

2. Haec emendatio schema magis consonans reddet loco ex S. Paulo
in textu citato, ubi Doctor Gentium inculcare vult quod omnis oppo-
sitio inter « iudaeum » et « graecum » apud christianos iam evanuit.
Melius enim termini « fudaeus » et « graecus » hic intelliguntur de di-
stinctione secundum religionem, culturam et stitpem quam secundum
nationem.

3. Propter condiciones actuales in Statibus Foederatis et etiam, mu-
tatis mutandis, in aliis regionibus vigentes, Patres conciliares saepe se
inveniunt coram problematibus ex praeiudicio « razzistico » (vulgo
« race prejudice ») ratione stirpis exortis. Populum de iustitia et cari-
tate sociali instruere studentes, episcopi in Statibus Foederatis publicas
declarationes, hanc doctrinam enucleantes, saepe saepius ediderunt.

19

Nunc, si omnium stitpium aequalitatem, sollemni at concreto modo,
exponet, magnum adiutorium episcopis praestabit in populo efficacius
instruendo. '

4, Etiamsi talia problemata ad quasdam tantum regiones geogra-
phicas limitantur, eorum resonantiac et effectus problema internatio-
nale, actionis conciliaris dignum, constituunt.

5. Talis declaratio ex parte Concilii magnam consolationem afferet
omnibus illis qui tantummodo ratione stirpis aequa libertate privantur
et sub iugo praetudicii humiliantur et gravantur.

6. Talis enuntiatio conciliaris, in hoc schemate, fundamentum doc-
trinale etiam praebebit pro futuris decretis quae principium aequalitatis
omnium gentium, exigentiis hodiernis, fusius et pressius forsan appli-
cabit. Ideoque, propter istas rationes quae ad rem quam maxime pasto-
ralem et nostris diebus instantem se referunt, rogamus ut solemnis decla-
ratio dogmatica aequalitatis omnium hominum, spectata gente seu stirpe,
in capite de populo Dei includatur. Gratias. Dixi.

Moderator: Secretarius generalis leget nunc tertiam emendationem.
Secretarius generalis: Emendatio tertia: pag. 191, lin. 7 (videatis
pag. 17, n. 107 huius fasciculi} ... [¢f. pag. 265].

Et nunc lego exitum suffragationis super caput integrum IV sche-
matis de sacra Liturgia:

Praesentes votantes . . . . . . . . . . 2236
Maioritas requisita, nempe duarum tertiarum pat-
tom . . . . . . . . . . . . . 1491vota
Dixerunt placet . . . . . . . . . . . 1638
non placet . . . . . . . . . 43
placet iuxta modum . . . . . . . 552
Votanulla . . . . . . . . . . . . . 3

Ergo, cum maioritas requisita habita sit, cap. IV schematis de sacra
Liturgia placuit Patribus. [ Plausus].

6

Exc.mus P. D. ALFREDUS ANCEL
Episcopus tit. Myrinensis, aux. Lugdunensis

Venerabiles Patres,

Nomine plus quam septuaginta episcoporum loquor, comprobantibus
auditoribus.

Omnibus vobis notum est plures adhuc exstare non solum laicos sed
etiam sacerdotes qui putant apostolatum laicorum esse adinventionem
hodiernam. Unde hunc apostolatum vel negligunt vel unice ad auxilium
sacerdotibus praestandum reducunt. Propterea multum mihi placuerunt
affirmationes in hoc capite contentae circa ius et officium laicorum quoad
apostolatum...’

‘Timeo tamen ne forte hae affirmationes insufficientes evadant ad obti-
nendam conversionem eorum qui apostolatui laicorum nondum credunt.
Fides enim verbo Domini innititur. Atqui quae in nostro textu de aposto-
latu proprio laicorum dicuntur non satis directe et explicite in revelatione
divina fundantur. Nihil ex Evangeliis eruitur; quae autem ex scriptis
apostolorum praesentantur generalem tantum postulant cooperationem
laicorum. Sed nisi excipias duas parvulas adnotationes ...* nullus textus
affertur quo directe ostenderetur Deum voluisse laicos Christum an-
nuntiare® sive opere, sive verbo.

Textus tamen qui in Novo Testamento® directe apostolatum pro-
prium® laicorum respiciunt innumeri sunt. ...° Vellem aliquos saltem
citare, emendationem vero fextus secretariatui scripto tradam.

1. Affirmatio generalis. Ut iam notatum est® Christus non solum
apostolis sed omnibus in se credentibus dixit: « Vos estis sal terrae ...
vos estis lux mundi ... etc. » ...". Taec quidem de testimonio vitae dicun-
tur: sed sunt * alia verba quae testimonium verbi respiciunt ...": « omnis
qui confessus fuerit me coram hominibus et Filius hominis confitebitur
illum coram angelis Dei » ..."

Ex his verbis patet apostolatum in ipsa fide radices suas habere. Qui
credit in Christum, lumine Christi quasi imbuitur; ideoque, dummodo
vitam suam secundum fidem ordinet, fit ipse lux; lux vero ex sese radia-
tiones mittit. Unde apostolus dicebat: « credimus propter quod et lo-
quimur » ..."

Dato hoc principio, mirum non est si saepe saepius explicite dicitur
in Evangelio eos qui in Christum crediderunt, testes eius fieri.

2. Ecce quaedam exempla. Inveniuntur laici testes fidei " in omni

aetate sive apud pueros qui in templo clamabant: « Hosanna Filio Da-
vid » ...", sive apud Annam octoginta quattuor annis natam quae « lo-
quebatur de illo omnibus qui exspectabant redemptionem Israel » ..*.
Insuper laicos testes Christi invenimus " ab initio Evangelii, apud pa-
stores qui Christum viderunt in praesepio et omnibus annuntiaverunt ..."
usque ad mulieres quibus Christus sese manifestavit ut illum resuscita-
tum apostolis ipsis annuntiarent ...”; at non solum viri aut mulieres
bonae famae testimonium dant Christo, sed etiam peccatores. Ita sa-
maritana, audito a Christo quod esset Messias, statim reliquit hydriam
suam et illum annuntiavit concivibus suis ...”"; ita etiam latro alteri la-
troni praedicabat Christum...”

Numquam autem Christus apostolatum laicorum reprobavit, quin-
immo gratia sua comitabatur testimonium eorum, ut pluries in Evan-
gelio explicite dicitur: e. g. de pastoribus tempore Nativitatis, de sama-
ritana et de aliis multis. Daemoniorum tantum testimonium respuit ...
et eorum qui volebant eum regem facere...”

Generatim non specialem missionem dat: fides sufficit. Duabus
tamen vicibus, specialis missio a Christo datur, scil. ei qui a legione
daemoniorum vexabatur et mulieribus post resurrectionem. Primo qui-
dem dixit: « Vade in domum tuam ad tuos et annuntia illis quanta tibi
Dominus fecerit. Et abiit et coepit praedicare et omnes mirabantur » ..*.
Ceteris autem dixit: « Ite, nuntiate fratribus meis, ut eant in Gali-
laeam » ..”. Postea vero apostolos increpavit quia noluerunt eis ...
credere...”

Attamen certo errarent qui apostolatum laicorum apostolatui duo-
decim aequiparare vellent. Etenim ex textu evangelico clare apparet
quod non eodem modo, neque eodem titulo, neque tandem eadem
auctoritate, testes sunt duodecim apostoli et ceteri discipuli. Hi tamen,
fide sua, Christi praecones vere facti sunt.

...” Quae autem explicite in Fvangelio leguntur etiam in Actibus et
Epistolis apostolorum clare manifestantur. Tria specialiter notabo:

4) Apostolatus primorum fidelium non est tantum individualis,
sed est apostolatus totius communitatis christianae; et hoc testimo-
nium fructum multum afferebat...”

b) Apostolatus laicorum sane fiebat in communione cum aposto-
lis et dependenter ab eis; aliquando tamen praecedebant laici ipsos apo-
stolos, sicut explicite narratur de conversione graecorum Antiochiae:
« Quidam enim cyprii et cyraenei loquebantur et ad graecos, annun-
tiantes Dominum Iesum » ... Dominus autem benedixit eorum apo-
stolatui et Ecclesia quae erat Ierosolymis misit Barnabam usque ad An-
tiochiam ...". Nonne hoc exemplo ostendit nobis Dominus momentum

apostolatus laicorum? Mirabilem enim exitum dedit praedicationi eo-
rum et quidem in urbe, in qua primum discipuli christiani appellati

sunt.

¢} Ostenditur tandem quo modo laici..”, in apostolatu suo,

mutuo sese adiuvabant. Sic narratur quomodo Priscilla et Aquila in do-
mum suam Apollo assumpserunt et diligentius ei exposuerunt viam Do-
mini ut melius posset ostendere Christum esse Tesum...”

..* Necessarium ergo mihi videtur, aliquid saltem in nostro textu
de hac primitiva traditione loqui, ut, tantam habentes nubem testium,
fideles nostri magis magisque persuasi sint de eotum officio Christum
annuntiandi. Sane apostolatus laicorum multiformis esse debet; neque

eodem modo Christus annuntiatur a laico et a sacerdote, neque eodem

modo christianis et non-christianis manifestari potest ...”. Sed qui-

cumque modus eligatur sive individualis sive in commune, sive directus
sive per activitates temporales, sive ope verborum sive ope actionis,
unicum scopum habere debet scil. annuntiare Christum, ut omnes salvi
fiant per ipsum. Dixi.

In textu scripto tradito: ! Clare dicitur onus aedificandi Corpus Christi
mysticum non solum pastoribus imponi, sed omnibus fidelibus, Cuncti enim « suo
modo et in suo ordine » ad commune opus explendum cooperari debent, 2 (scil.
unam ex Act. Ap., cap. 11 et alteram ex 1 Pt cap. 3). } quod fideles laici
Christum annuntient. * Evangeliis, in Actibus et Epistolis apostolorum.
> deest. ¢ Unde. 7 et emendationem textus secretario proponere,  ® deest.
® (M:. 5, 13-16). 0 acce. U & multis turbis circumstantibus » dixit enim.
2 (Le. 12, 1). B (2 Cor. 4, 13). % TInveniri possunt, 5 (Mg 21, 15).
% (Lc 2, 39). 17 Insuper haec exempla inveniuntur. B (Le, 2, 17-18).
(M 28, 10). A (Io. 4, 28-30). 2 (Le. 23, 40-43). 2 (Le. 4, 41).
3 (Io. 6, 15). ® (Me. 5, 19-20). B (Mr. 28, 10). % qui eum viderunt.
7 (Me. 16, 14). % 3. In Actibus et Epistolis apostolorum. » Habebant
enim discipuli pratiam apud plebem et multi convertebantur (Acz. 2, 42).
® 1At 11, 20). B (Aet, 11, 21-22), 3 christiani. B (Acz. 18, 24.28).
M Multa tandem dici possent de laicis qui Pauli cooperatores fuerunt et quoram
nomina in epistolis suis, praecipue ad Romanos, scripta sunt. Sed tempus nimis
breve est. Unum tantum recolam, scil. gaudium Pauli, in carcere detenti, eo
quod multi, hac occasione, abundantius audebant, sine timore, verbum Dei loqui
(Ph. 1, 14). % aliquando etiam laici et ipsi tanquam agni inter lupos convet-
sari debent,

Animadversiones additae:

Emendationes in textum introducendae:

1. N. 22 sub fine: post verba « opus explendum cooperentur {cf. Eph. 4,
11-16) » adiungatur: « Etenim, iam ab initio, Christus non solum apostolis, sed

omnibus discipulis suis dixit: “ Vos estis sal terrae.. Vos estis lux mundi”
et adiungit: “ Sic luceat lux vestra coram hominibus ut glorificent Patrem ve-

sttum qui in caelis est 7 (M2, 5, 13-16). Non solum autem opere sed verbis te-
stes efus debent esse (cf. Le. 12, 18). Qui enim credunt, in veritate ambulare de-
bent et sive vita sua sive verbis suis Christum annuntiare ut ait apostolus:
“ Credimus, propter quod et loquimur * (2 Cor. 4, 13). Quinimmo, data occa-
sione, missionem specialem aliquibus laicis Christus contulit, sicat legitur de
homine a daemonio vexato (Mc. 5, 19-20) et de mulieribus post resurrectionem
(Mt 28, 10). Hoc autem testimonium laicorum sive sponte datum sive a seipso
iussum, mirifice Dominus gratia sua exornavit, ut pluries in Evangelio dicitur
(cf. Io. 4, 28-30; Mc. 5, 20 etc.). Quod autem in Evangelio legimus, etiam in Acti-
bus et Epistolis apostolorum manifestatur, ita ut Antiochiae conversio graecorum
initium habuerit in praedicatione laicorum, apostolis postea tantum venientibus
{Act. 11, 20), Propterea Sacrosancta Synodus apostolatum laicorum enixe com-
mendat atque firmiter affirmat et declarat hunc apostolatum omnine conformem
voluntati Dei esse ideoque innovandum atque renovandum esse toto orbe tetra-
rum ut Regnum Christi magis magisque extendatur ».

2. N. 24 pag. 8: «..profundius perspiciendo, in vita fidelius applicando,
atque aliis suo modo praesentando ».

Nomina eorum qui hunc textum approbaverunt aut saltem nomine eorum
proferri voluerunt: em.mi cardd. Liénart (Lille), Gerlier (Lyon), Feltin (Paris),
Richaud (Bordeaux), Lefebvre (Bourges); excmi episcopi: Guerry (Cambrai),
Cazaux (Lugon), Lebrun (Autun), Rougé (Nimes), Fauvel (Quimper) Favé (aux.
Quimper), Breheret (Cahors), Flusin (Saint-Claude), de Cambourg (aux. Bour-
ges), Schmitt (Metz), Barthe (Toulon), Mouisset (Nice), Kervéadou (Saint-Brieuc),
Verdet (La Rochelle), Garrone (Toulouse), Beillon (Verdun}, Maziers (aux. Lyon),
Elchinger {coad. Strasbourg), Puech (Carcassonne), Gufflet (coad. Limoges), Vion
(Poitiers), Dozolme (Le Puy), Johan (Agen), Weber {Strasbourg), Pioger (Sées),
Marty {Reims), Vignancour (Valence), Ménard {Rodez), Guilhem (Laval), Dupont
(aux. Lille), Martin (Rouen), Bannwarth (Soissons), Piérard (Chalons), Goupy
(Blois), Audrain (Auch), Leuliet (Amiens), Donze (Tulle), Patria (aux. Beau-
vais), Pailler {aux. Rouen), Béjot (aux. Reims), Théas (Lourdes), Vial (coad. Ne-
vers), Boudon (Mende), de Provenchtres (Aix), Urtasun (Avignon) Rousseau
(tit. Ausafa), Desmazi¢res (aux. Bordeaux), Brault (Saint-Dié), Stourm (Sens),
Kérautret {coad. Angouléme), de la Brousse (coad, Dijon), Guyot (Coutances),
Rigaud {Pamiers), de Milleville (tit. (Gabala), Jacquot (Gap), Huyghe (Arras),
Charbonneau (Hull) et decem alii quorum nomina legere non valui.

Moderator: Legetur nunc quarta emendatio nostri capituli de Li-
turgia.

Secretarius generalis: Quidam Patres quaesierunt quinam ordo sit
sequendus in emendationibus, Ordinem sequemur, qui est in pag. 5. Ne
confusio fiat cum textu. Aliquando in textu rerum ordo mutatus est.
Ordo quem sequemur est ille statutus in pagina quam dixi, nempe 5, ubi
emendationes numerantur, Ergo lego emendationem quartam. Pag. 191,
linn. 8-12 (conferatis huius fasciculi pag. 16, n. 106) ... [cf. pag. 265].

5

Exc.mus P. D, GEORGIUS HAKIM
Episcopus Ptolemaidensis

Venerabiles Patres, carissimi Qbservatores et Auditores,

Postquam, non nisi maxima in quantum mihi cum cura, cap. III
de populo Dei studuerim, necnon postquam aliquas observationes in
hac aula audierim, liceat mihi has duas animadversiones humiliter ex-
primere.

Prima animadversio. Archiepiscopus Galilacae, sub iurisdictione
sua partem ipsius Terrae Sanctae habens, in qua catholici vere pauci
sunt, — quod accidit in maioribus regionibus Proximi Orientis, quae
olim fuerunt terrae apostolicarum Ecclesiarum florentium — legendo
textum huius schematis et audiendo interventus Patrum in hac aula,
angor ab illo regnante triumphalismeo in prima sessione iam denuntiato
et, ut sperabamus post actiones et declarationes Ioannis XXIII et
Pauli VI, iam depresso.

Quomodo enim possibile est de populo Dei loqui, verbis in sche-
mate adhibitis, cum christiani — catholici, orthodoxi et protestantes
simul sumpti — tantum tertia pars humanitatis sint, et cum duo homi-
nes inter tres Christum non cognoscant? Hi duo milliardi hominum,
qui verisimile bona fide sunt, quia Evangelium, i. e. bonum nuntium
salutis, non audierunt, nonne nullum habent respectum ad populum
Dei?

Memorans verba tam gravia em.mi card. Wyszynski, Varsaviensis
archiepiscopi, et viam tam clare ab exc.mo D. Dubois, Bisuntinensi
archiepiscopo, apertam, optarem ut schema laicotum, super veritatem
fundetur, cum reali hodierni mundi situatione concordans. Hoc Con-
cilium iam est Concilium saeculi xx1, in mundo hodierno Ecclesia
debet esse epiphania caritatis Christi (« apparuit benignitas », iam dicit
S. Paulus): non debet seipsam contemplari, quasi esset solitaria in
mundo. Nonne ad mundi evangelizationem mittitur?

Hoc schema ab episcopis et peritis factum est, qui in regionibus chri-
stianis degunt, et conceptum est ut consecratio status potestatis ecclesia-
sticae, qui etsi in quibusdam regionibus occidentis usque adhuc manet,
iam in maioribus mundi regionibus non existit. Vere si hypocritae non
sumus, agnoscere debemus quod Ecclesia catholica, in hoc mundo, est
valde pusillus grex: virtus eius in Verbo Dei semper manet, non in glori-
ficatione sui ipsius.



296 ACTA CONC. VATICANI II — PERIODUS II

Immo, animadversiones quas audivimus, meo humili iudicio, non
videntur sufficienter considerasse illos qui catholici non sunt, nec suffi-
cienter manifestasse amorem quem eis debemus. Unum tantum exem-
plum afferam: Permulti, in hac aula, ansi sunt uxoratos diaconos despi-
cere et denigrate, ignorantes quantum et quale bonum opus faciunt in
christianis Ecclesiis, quae, hanc institutionem feliciter servaverunt.

De caelibatu ecclesiastico in Fcclesia latina gloriantes, nonne obli-
viscimur, nonne despicimus uxoratos cleros orientalis Ecclesiae et tan-
tos pastores et uxoratos presbyteros aliarum christianarum commu-
nionum?

Etenim non agitur de diacono iam ordinato qui matrimonium con-
tracturus est, sed de laico bene probato, qui, etsi uxorato, ad diacona-
tum vel ad presbyteratum promovetur,

In exponenda secunda observatione, breviori modo loquar, cum iam
de hac re em.mus card. Suenens optime egit.

Grave oblivium humiliter denuntiare vellem: non agitur enim in
nostro schemate de feminis. Nonne declarationes plerumque facimus, ac
si feminae non essent in mundo? Attamen quem permagnum locum
habent, in apostolatu, devotae feminae! His diebus quantum adiuto-
rium invenimus in auxiliatricibus laicis, quae tam frequenter in operi-
bus Dei primum agmen constituunt.

Cum in certis regionibus femina forsan non satis honoratur, opta-
remus ut Concilium, ratificans promotionem feminae hodiernae, quae
pro magna parte exoritur ex devotione erga Matrem Dei, declaret Jocum
eminentem qui debetur eif, in populo Dei, in apostolatu laicorum et in
omnibus Fcclesiae operibus. Dixi.

Moderator: Legetur nunc quinta emendatio cap. V de Liturgia.

Secretarius genmeralis: Emendatio quinta: ad art. 82: pag. 191,
linn. 18-20 (quae respondet pag. 17, n. 109 huius fasciculi ... [cf.
pag. 265 1.

Moderator: Audiant Patres! Visum est moderatoribus argumenta
huius cap. III constitutionis de Ecclesia iam sufficienter esse tractata
[ plawsus |. Proin proponimus Patribus, ad normam art. 57 § 6 Ordi-
nis Concilii, ut fiat votatio de concludenda disceptatione. IMi Patres qui
assentiuntur conclusioni disceptationis surgant e locis suis!

[ Patres quasi unanimiter surguntl}.

Gratias! Si qui, secundum normam praefati articuli, velint uti iure
suo — quod minime est obligatio, sed prudenti iudicio potest adhi-
beri — et cras loqui velint de hoc capite, illi dent nomina sua denuo

secretario generali. Postea incipiet cras disceptatio de cap. IV schematis
de Ecclesia, quod inscribitur: De vocatione ad sanctitatem in Ecclesia.

Nunc audiant Patres aliud quid: tunc dicet verbum finale ad cap. III
em.mus card. Browne.

8
Em.mus P. D. MICHAEL carp. BROWNE

Em.mi Praesides et Moderatores, venerabiles Patres,

Audivimus cum summa attentione omnia quae in discussione dicta
sunt et omnia dicta habebunt attentam et amplam considerationem a
commissione doctrinali. Nunc vellem pauca verba adiungere, potius ad
complendum quam ad aliquid removendum, ad complendum; noto, ut
sequitur.

1. Aliqui venerabiles Patres observabant schema in quaestione de
sacerdotio communi fidelium parum notasse huius habitudinem ad sanc-
titatem et caritatem erga Deum. Haec observatio mihi quamdam im-
pressionem fecit. Schema nostrum ponit istud commune fidelium sacer-
dotium inniti in sacramentis, scil. baptismi, confirmationis, Eucharistiae
et matrimonii secundum quamdam analogiam ad sacerdotium hierarchi-
cum quod innititur in charactere Sacri Ordinis. Nanc ad complendum
hoc, mihi licear ab auctoritate S. Thomae aliquid dicere de eius refle-
xione super istud summum problema’ S. Thomas ..’ paulo aliter, non
dico quod reicit hoc, sed quod paulo aliter® illud exponit. Mens eius
apparet ex S, Theol, p. ITI, q. 82, a. 1 ad 2 ubi ait: « Laicus iustus
unitus est Christo unione spirituali per fidem et caritatem, non autem
per sacramentalem potestatem ». Et ideo habet spirituale sacerdotium
ad offerendas spirituales hostias de quibus dicitur in Ps. 50 ...° « sacrifi-
cium Deo spiritus contribulatus » et ad Rom. 12, 17: « Exhibeatis
corpora vestra hostiam viventem ». Unde in 1 Pet. 2, 5 dicitur: « Sa-
cerdotium sanctum offerre spirituales hostias ». S. Thomas, ut evidens
est, non negaret sacramentalem conditionem christianorum esse condi-
tionem et dispositionem, immo immediatam quodammodo,’ summopere
perfectam ad eorum regale sacerdotium, sed — ut videtur — iuxta ipsum
ratio proxima completa et propria eiusdem est eorum fides et caritas
quibus fiunt immediate apti ad offerendas spirituales hostias. Doctrina
S. Thomae valde incentiva est ut christiani vivant secundum dignitatem
quae eis convenit. Conveniens esset, puto, ut ratio haberetur coordina-
tionis istarum notionum in schemate nostri capituli de laicis, eo wvel

magis quod plures venerabiles Patres notaverunt quod debemus esse
satis cauti quantum ad terminologiam et habitudinem istarum rationum
sicuti v. g. patet si communiter diceretur sacerdotium commune esset
sacerdotium regale dum sacerdotium nostrum esset sacerdotium mere
ministeriale; esset periculum cuiusdam inversionis; unde cautissime ownr-
nia consideranda sunt.

2. In pag. 10, linn. 17-22 haberetur sequens propositio: © « Sicut
enim merito probari debet indoles lgica terrenae civitatis, guae saecula-
ribus curis iure addicta propriis regitur principiis, ita pariter infensus
laicismus seu saecularismus, qui scil. societatem extra omnem religionem
extruere contendit et libertatem christianam impugnat et eruit, merito
proscribitur ». Beune.” Prioribus verbis huius citationis mihi nunc vide-
tur nimium limitari officium terrenae civitatis. Sine dubio civitas ter-
rena, seu Status uti hodie dicitur, civitas terrena " debet se occupare de
saecularibus curis, tamen hoc ipsi non sufficit, non explicit totum suum
officium;" finis enim civitatis est vita hominum secundum omnem hu-
manam virtutemn et alia de aliis saecularibus curis curat in quantum scil.
subordinentur buic fini etiam a civitate terrena procuranda quod scil.
ut ommes vivant secundwm ommnem virtutem sive intellectualem sive
etiam moralem.” Dixi.

8

In textu scripto tradito: ' deest. 2 dees:. ¥ autem. i deest.
i 19, ¢ deest. 7 deest. 8 habetur. % deest. 0 deest. 1 deest.
2 etsi in civitate christiana quoad ea quae ad Dei cultum pertinent, munus eius
est ut homines adiuvet ad audiendam et colendam Ecclesiam. Unde mihi videtur
opportunum ut ptiot pars hulus citationis iterum examinetur et doctrina aptius
exprimatur.

Moderator: Velint audire Patres! Multi Patres, sive singuli sive in
diversis coetibus episcoporum coadunati, petierunt ut schema de B. Ma-
ria Virgine non proponatur ut schema independens, sed ut caput quod
constitutionem de Ecclesia concludat. Propterea visum est opportumm
moderatoribus hac de re exquirere votum et mentem Patrum in con-
gregatione generali coadunatorum.

Ut haec res, quae certo non est parvi momenti, bene procedat,
propositum est a moderatoribus commissioni theologicae, ut nominet
duos Patres, qui rationes sive pro una, sive pro altera solutione hic in
congregatione generali exponant.

Huic propositioni commissio theologica annuit et constituti sunt
duo em.mi Patres, nempe card. Santos Rufinus, qui exponet argumenta
quae pro schemate independenti — uti nunc ante oculos nostros est —

stant, et card. Konig, qui rationes explicet cur melius de B, Maria Vir-
gine in capite finali constitutionis de Ecclesia tractetur.

Nunc hi duo em.mi DD. munere suo fungentur. Textus relationum
eorum crastina die Patribus distribuetur. Votatio autem fiet sequenti
hebdomada, prima congregatione generali, ut interea sit Patribus suf-
ficiens tempus ad deliberandam hanc rem.

Nunc, det suam relationem em.mus card. Santos Rufinus.

1 — SCHEMA CONSTITUTIONIS DOGMATICAE
DE BEATA MARIA VIRGINE
MATRE ECCLESIAE *

In fasciculi initio legitur: « Ss.mus Dominus Noster Ioannes
Pp. XXIII, in audientia hac die infrascripto impertita, statuere digna-
tus est ut hoc schema, in Concilio Oecumenico Vaticano Secundo discu-
tiendum, ad eiusdem Concilii Patres transmitteretur ».

Ex Aedibus Vaticani, die xx11 mensis Aprilis, anno MCMLXIII.

HamreTvus Joannes Card. CICOGNANI
a publicis Ecclesiae negotiis

Notae, quae singulis schematis numeris adiciuntur, schematis partem non effi-
ciunt, sed a Commissione Conciliari ideo exaratae sunt, ut Patribus schema
pervestigantibus essent subsidio. Verba autem, initio singulorum numerorum
litteris inclinatis inter uncos [ ] posita, in redactione definitiva tollentur,

Textus oblatus non differt a textu distributo in prima Concilii sessione {Schemata:
series 11), nisi quoad titulum. Textus modificabitur tantum post observaiio-
nes Patrum Conciliarium.

* Cf. vol. I, pars IV, pp. 92-121.

2 — EMENDATIONES

A CoNcILin PATRIBUS SCRIPTO EXHIBITAE
SUPER SCHEMA CONSTITUTIONIS DOGMATICAE
DE BEaTA MARIA VIRGINE MATRE ECCLESIAE

Hic fasciculus Patribus distributus est die 29 octobris 1963, in congregatione
generali quinquagesima septima,

I
OBSERVATIONES GENERALES

CIRCA SCHEMA CONSTITUTIONIS
« DE B. M. VirGINE, MATRE DEI ET MATRE HOMINUM »
A Patrisus CONCILII PROLATAE IN PRIMA CONCILII PERIODO

Etsi schema de B. M. Virgine non fuit discussum in sessionibus ge-
neralibus, habitis initio mensis decembris anni 1962: tamen septem
fuerunt Patres, qui in discussione schematis de Ecclesia paucis verbis
etiam attigerunt quaestionem marialem.

In fine autem primae Sessionis Concilii Vaticani II, ineunte igitur
mense decembri 1962, cum Patribus communicatum fuit, omnes qui id
desiderarent, scriptis dare posse suas Observationes circa schema ma-
riale usque ad diem ultimum februarii.

Quod fecerunt circa 85 Patres, quorum 42 personaliter, si triplicas
unum qui scripsit nomine duorum auxiliarium; ceteri vero collective,
videlicet:

Card. Archiep. Rhedon. cum 15 Episcopis Galliae Occid.
Card. Archiep. Lugdun. cum 12 Episcopis illius regionis.
Card. Archiep. Tokio cum 6 Episcopis Iaponiae.
Nonnulli Episcopi Chileni,

Hucusque de numero, qui certe nondum sat magnus est, ut iusti-
ficet conclusionem de iis quae sit mens totius Concilii vel partis eius
maioris, attamen non est negligendus. Iam de iis quae Patres praedicti
sentiant.

SCHEMA SEPARATUM
A SCHEMATE DE ECCLESIA, AN NON?

Liceat relatori praenotare, iam in Commissione theologica hac de
re divisas fuisse opiniones, et quaestionem etiam mense decembri 1962
in discutiendo schemate de Feclesia fuisse obiter factam. Nuper autem
Em.mi Cardinales Coordinatores decreverunt, ut schema de B. Maria
Virgine maneret separatum a schemate de Ecclesia. Quod certe impedit
ne schema de Ecclesia, quod iam natura sua creat magnas difficultates,
ob quaestiones mariales in pericalum veniat.

Decisio autem Em.morum Cardinalium Coordinatorum certe non in-
notuit 83 Patribus, de quibus nunc fit sermo, et haud pauci sub influxu
discussionum super schema de Ecclesia quaestionem connexionis sche-
matis marialis cum schemate ecclesiologico accuratius studio subicierunt.

Qualis fuerit momentum eorum quae initio mensis decembris in
sessionibus generalibus dicta fuerunt patebit ex sequentibus, sed ma-
xime illustratur hoc exemplo. Est Episcopus, qui mense decembri ad-
diderat ad suas observationes ecclesiologicas hanc notam: de B. M. Vir-
gine tractandum esse in Constitutione separata, quippe quia doctrina
de B. M. Virgine inserviat curae pastorali; definiendam esse mediatio-
nem gratiarum, et exoptandum, ut festum de B. M. V. mediatrice
gratiarum inseratur kalendario officiali Ecclesiae; mense autem februa-
rio 1963 desiderat ut doctrina marialis inseratur schemati de Ecclesia,
ut intactae maneant quaestiones disputatae, ut clare appareat Mariam
non esse in loco intermedio inter Deum et homines: ut verba mediatrix
et corredempirix expungerentur.

Sic ille Episcopus. De inserendo autem schemate mariali in schema
de Ecclesia cum ipso consentiunt 27 illi Patres galli qui collective scrip-
serunt. Septem autem Episcopi Iaponenses, de quibus supra, haud aliter
ac plures Episcopi Chileni et Latino-americani exoptant ut tractatus
de B. Maria Virgine sit veluti complementum Constitutionis de Ecclesia.
Unus autem Pater putat expedire ut Deipara proponatur ut mater et
figura Ecclesiae sive in prologo sive in epilogo Constitutionis de Ecclesia.
Alius ut schema de Ecclesia ita reformetur ut appareat tamguam Eccle-
sia caritatis, seu familia Dei, in qua Deipara suum naturalem habeat
locum. Alius similia proponit eodem reformato sub specie evangelicae
paupertatis.

- UNIVERZIDAD D2 ivAVARRA
BIBLIOTECA D HUMANIDADES

NUM SCHEMA ITA PLACET
UT EXAMINI SINGULORUM CAPITUM PROPONI POSSIT

1. Clarum est Patres qui volunt insertionem in schema de Ecclesia,
vel maiorem connexionem cum eo respondere debere negative. Nam
etiam si non habetent difficultates ordinis doctrinalis vel pastoralis (ut
reapse maior pars eorum habet), illa insertio vel arctior connexio exigeret
novam materige ordinationem.

2. Circa duodecim Patres sunt qui schema ex corde approbant. Lau-
datur respective firmitas doctrinae, luciditas, prudentia, moderatio, vis
synthetica, immo peropportunitas. Est qui dicat schema correspondere
desiderio centenorum Episcoporum. Inter laudatores schematis unus est
qui laudibus adiungit querelam de oecumenismo crescente, alius qui rogat
ut contra excessus cuiusdam hyperliturgismi commendetur S. Rosarium.
Notandum quoque inter eos qui schema probant duos esse quibus non
placet B. Virginem vocari mediatricem omninm gratiarum, Omittendum
ORI,

3. Unus Pater est, Archiepiscopus tit. Mitylenensis, qui doctrinam
in schemate propositam omnino quidem laudat, attamen exoptat aliam
materiae dispositionem, videlicet ut agatur: (1) de maternitate; (2} de
immaculata conceptione; (3) de gloriosa assumptione; (4) de mystica
hominum maternitate; (3) de mediatione gratiarum; (6) de morte
B. M. Virginis; (7) de fautrice unitatis,

4. Inter eos qui reiiciunt schema primo loco nominandi sunt Epi-
scopi 13 Galliae Occidentalis, qui accusant schema iuridismi, rationa-
lismi, latinismi, occidentalismi.

5. Quod ad alios attinent qui restant, varias varii movent difficul-
tates.

Mitto magis accidentalia: ut sunt repetitiones superfluae, dictio ni-
mis complicata vel effusa, tendentia apologetica, etc.

Nonnulli Patres, quos inter Episcopi Iaponenses, desiderant quali-
ficationem theologicam doctrinae propositae, et unus alterve notat pro-
poni sententias nondum maturas, et locutionem nonnumguam esse am-
biguam.

6. Maxima autem difficultas apud fere omnes schematis criticos
exoriri videtur ex sollicitudine oecumenica. Quare de ea separatim dicam.
et de variis modis quibus manifestatur.

SOLLICITUDO OECUMENICA

1. Desiderium inserendi schema mariale vel in schema de Ecclesia
vel ambo schemata arctius coniungendi apud nonnullos certe procedit
ex consideratione, quod tali modo procedendi facilius evitari possint
quaedam quaestiones mariales spinosae et separatis ingratae.

2. Idem dicendum est de propositione Beatam Virginem videndi
prae ceteris ut est typus, imago et exemplar fidelium, Episcopi Galliae
occidentalis rogant ut B. Virgo proponatur ut exemplar virtutum evan-
gelicarum. Alius Pater desiderat ut Deipara prae ceteris consideretur
ut prima redempta, mater credentium et exemplar, De typo vel figura
Ecclesiae etiam loquuntur Episcopi Iaponenses, item duo alii Episcopi,
quorum unus expresse dicit proponere Mariam ut ficuram Ecclesiae si-
mul esse traditionale et oecumenicum.

3. Haud aliter statuendum de desiderio plurium Episcoporum Iapo-
nensium et nonnullorum aliorum, videl. ut in centro constitutionis
ponatur B. M. Virginis maternitas. Unus post longas de maternitate ex-
positiones votum exprimit, ut sicut in primitiva Ecclesia proclamata
fuerit universalis fraternitas, nunc in Vaticano II proclametur univer-
salis maternitas.

4. Maxime autem praeoccupatio oecumenica in lucem prodit, quan-
do tangitur quaestio mediationis et corredemptionis: variis autem gra-
dibus. Est Pater, qui existimat in schemate nimis extolli corredemptio-
nem, etsi concedit explicationem datam §$ 3-4 esse optimam. Episcopi
Taponenses putant in mediationis gratiarum expositione non esse tan-
topere insistendum. Duo Patres rogant ut propter fratres separatos
verba mediatricis et corredemptricis expungantur: alius Episcopus cum
duobus suis auxiliaribus concedit quidem B. M. Virginem esse media-
tricem, non autem ad hunc titulum stabiliendum ad id provocari debere,
quod B. M. Virgo sub Cruce Deo obtulerit divinam victimam vel socia
exsistat in gratiis acquirendis. Quod idem aliis verbis asserit alius Pater,
quando vituperat in schemate plura exponi de cooperatione quam vocat
activam. Est etiam Episcopus, qui post suam mutatam sententiam rogat
ne in Constitutione dirimantur quaestiones disputatae, et in compro-
bandis assertionibus ex documentis ecclesiasticis distinguantur expositio-
nes dogmaticae a piis exhortationibus. Clarum est Episcopum imprimis
cogitare de mediatione et corredemptione, necnon de variis effatis hac
in re a Pontificibus prolatis.

5. Forsan etiam ratio oecumenica subest quando unus Episcopus
rogat, ut non nimis signanter dicatur de privilegiis B. Virginis, quod non

excludit ut de privilegiis fiat sermo, sicut etiam Episcopi Iaponenses,
qui certe motivis oecumenicis ducuntur, rogant ut Deipara consideretur
ut membrum Ecclesiae eximium, praeeminens, attamen singularibus pri-
vilegiis prolatum.

' 6. Quod ad numetrum ultimum attinet, ubi res est de B. Virgine,
unitatis fautrice, si credimus Episcopis Iaponensibus, a titulo isto ab-
stineatur oportet, ne videamur inter sese opponere velle fratres separa-
tos: orthodoxos et protestantes,

7. Supra locutus sum de iudicio duro Patrum quorumdam Galliae
Occidentalis. Praeoccupatio oecumenica clare manifestatur: dicunt enim
schema, ut iaceat, iuridismo, rationalismo, latinismo, mente occidentali
offendere protestantes et orthodoxos.

8. Ex praedictis patet ex 85 Patribus, qui miserunt suas observa-
tiones paucos inveniri qui faveant voto a 500 Episcopis expresso de
definiendo dogmate B. Virginis Mediatricis. Iam antea notavi 12 Patres
non laborare tali sollicitudine oecumenica. Immo unus est, qui (ut supra
dixi) lamentatur de oecumenismo crescente; alius, ni fallor, ut clarius
appareat relatio inter Mariam et Ecclesiam, exoptat ut corredemptio et
mediatio modo pleniore exponantur; tertius autem dolet se constitutio-
nem non ex toto corde, sed fuxta modum dumtaxat probare posse. Grave
enim fert voces reparatricis et corredemptricis, a Pontificibus adhibitas,
fuisse omissas; ante omnia loquendum esse ad eos qui intra Ecclesiam
sunt; nil mirum esse Protestantes, quippe qui habeant falsum conceptum
redemptionis, nil de socio labore B. Virginis capere posse; voces autem
corredemptricis et alias huiusmodi nunc usu esse sancitas et ex iis clarius
petspici posse cur B. Virgo sit omnium gratiarum mediatrix. Tandem est
Episcopus qui dicit fratres separatos a nobis non expectare timiditatem
et restrictionem sed mensuram.

NovUM SCHEMA CHILENUM

Ex sollicitudine oecumenica procedit quoque schema reformatum,
quod mense februario huius anni 1963 obtulerunt plures Episcopi Chi-
leni. Dicunt auctores, se in eodem veluti in compendium redigere doctti-
nas mariales, cum maiore usu S. Scripturae, cum malore consideratione
trilogiae Mariae-FEcclesiae-Christi; cum minore superlatione; cum omis-
sione quaestionum disputatarum; ad id quoque attendentes ne doctrina
de mediatione vel corredemptione velut in centro ponerentur.

En ordo capitulorum:

1. Maria, mater Iesu et mater Ecclesiae.
2. Maria Virgo, typus Ecclesiae.

3. Maria in Ecclesia et Fcclesia in Maria.

4. Mariae Virginis maternitas fecunda.

5. Nova Eva subiecta novo Adae.

6. Virgo assumpta, imago Ecclesiae consummatae.
7. Mariae actuosa maternitas.

8. Cultus erga Mariam Matrem.

9. Maria, mater unitatis chtistianae.

Recte dixerunt auctores schematis, mediationem et corredemptio-
nem non in loco centrali esse positas, Quaestiones enim illae attingun-
tur in numeris 1, 2, 4 et 7. In numero primo Maria declaratur mater
nostra facta, cum nativitas Capitis sit nativitas membrorum. In nu-
mero altero Maria dicitur stans juxta Crucem, Filium suum tamquam
oblationem acceptam Deo obtulisse. In numetc quarto inter se com-
parantur antiqua et nova Lva, et exponitur quomodo Maria, credendo
verbis ab Angelo prolatis, facta sit Mater omnium viventium. Tandem
in numero septimo agitur de B. Virginis intercessione caelesti, qua
nedum obscuretur, potius extollitur mediatio unius Mediatoris, Tesu

Christi.
DESIDERATA PECULIARIA

Sex Patres sunt, qui putant melius esse nullam mentionem facere
de morte B. M. Virginis.

Episcopis Taponensibus placeret, si ob rationes pastorales non fieret
mentio de integritate corporali.

Est etiam Episcopus, qui exoptat ut claris verbis doceatur B. Vir-
ginem momento incarnationis certa scientia novisse divinitatem Filii.

Quod ad S. Scripturam attinet, unus Pater putat Assumptionem
B. Virginis ex Apoc. cap. 12 confirmari posse; alius dicit textum 1 Tim.
2, 5 nullam praebere difficultatem contra mediationem B. M. Virginis,
cum plures textus in S. Scriptura non intelligi debeant sensu exclusivo.

Quod cultum spectat, unus est qui putat totum cultum inniti debere
maternitati; alius magis practicus vult ut agatur de B. Virgine, Matre
Christi Sacerdotis et ut instituatur festum liturgicum sub hoc titulo;
tertius ut fiat sollemnis consecratio Immaculato Cordi Mariae,

Tandem est qui desiderat ut etiam dicatur de Sancto Iosepho, sponso
B. Virginis.

20

I1
OBSERVATIONES

SCRIPTO EXHIBITAE A PATRIBUS (CONCILII
A DIE 1 IUNII AD D. 24 M. SEPT. 1963 *

Tam retuli de animadversionibus a pluribus Patribus sive persona-
liter sive collective prolatis circa Schema Marianum, quod tunc temporis
audiebat: De Beata Maria Virgine Matre Dei et Matre hominum. Ti-
tulus autem ille mutatus fuit a Commissione Cardinalium Coordinatrici
et nunc sonat: De beata Maria Virgine, Matre Ecclesiae. Schema, titulo
excepto, licet identicum cum priore, mense maio, de novo missum fuit
ad Patres conciliares. Ex iis 51 personaliter responderunt; collegialiter
autem scripserunt Episcopi Africae Centro-Orientalis, Africae Orienta-
lis, Argentinae, Galliae Occidentalis, linguae germanicae et Scandina-
viae, Neerlandiae, qui omnes simul sumpti circa 150 Patres repraesen-
tant. Inter eos qui personaliter scripserunt, quinque dumtaxat sunt gqui
iam antea quid sentirent dixerant; quod verum ad collegialiter locutos
attinet, solummodo Patres galli sunt, quorum iam antea nonnulli sen-
tentiam tulerant. Secunda igitur series Patrum respectu personarum
notabiliter differt a priore.

De mMuUTATO TITULO

Mutatio tituli non omnibus simpliciter placuit. Maior pars de titulo
non loquitur. Episcopi autem Africae Centro-Orientalis et Africae Orien-
talis rogant, cur titulus mutatus sit et recessum sit a traditionali; Epi-
scopi Galliae Occidentalis et circa 10 Patres clare dicunt sibi novum
titulum non placere. Et unus tantum est qui mutationem laudat.

Ex decem Episcopis supra nominatis, unus est qui dicit mutationem
factam esse in peius, dum duo observant contentum Schematis non
correspondere novo titulo: mutationem tituli postulare mutationem tex-
tus. Proponuntur novi tituli:

De B. M. V. figura et matre Ecclesiae,
De B. M. V. matre Dei et hominum.
De B. M. V. matre Dei et Christifidelium.

* Textus integri, a Patribus ad Concilii secretariam generalem missi, refe-
runtur in Appendice, pp. 677 ss.

De B. M. V. matre fidelium.
De B. M., V. maire Dei et Feclesize.

Episcopi Galliae Occidentalis proponunt ut dicatur tantum:
De beata Maria Virgine.

Ture igitur unus Pater laconice rogat: « quid de titulo »?

RELATIO SCHEMATIS AD SCHEMA DE ECCLESIA

Statuit Commissio coordinatrix, ut Schema de B. M. Virgine sepa-
ratum maneret a Schemate de Ecclesia. Quantum scio, haec decisio non
fuit cum Patribus communicata, Inde de novo ab iis ponitur quaestio.

Episcopi Africae Centro-Orientalis et 7 alii Patres desiderant ut
fiat insertio. Praedicti Patres Africani insertionem specificant dicendo
in constitutione de Ecclesia agendum esse de Ecclesia consummata, ubi
ante omnes Sanctos locum suum habeat beata Virgo, Patres autem Africae
Orientalis, cum quibus consentit unus alius Episcopus, libenter viderent
verba de B. M. Virgine ut conclusionem vel epilogum Constitutionis
de Ecclesia. Episcopi Neerlandiae rogant ut saltem indicetur nexus cum
ea in prologo. Unus tandem Pater est, qui asserit nullam adesse rationem
ut separatim agatur de Deipara: obstare finem ipsius Concilii Vaticani IT
et materiae obscuritatem,

(QUALIFICATIO THEOLOGICA

De novo ponitur quaestio de qualificatione theologica. Patres Afri-
cae Centro-Orientalis et Africae Orientalis rogant claram qualificatio-
nem doctrinarum in Schemate contentarum. Etiam Episcopis linguae
germanicae et Scandinaviae placuerit clarior doctrinae qualificatio, vel
saltem, ut in initio dicatur doceri doctrinam Ecclesiae communem, non
autem fieri novum dogma. Conferentiis episcopalibus praedictis consen-
tiunt quattuor alii Episcopi, rogantes: « quaenam qualificatio? ». De
dogmate definiendo dicemus postea, locuturi de mediatione.

IUDICTUM GENERALE SCHEMATIS

Quattuor Patres sunt, qui dicunt Schema sibi non placere, non obstan-
tibus bonis, immo optimis et divitibus quae insint. Circa quindecim Pa-
tres sunt qui specificant uno alterove modo defectus: schema esset non
satis [ogicum et rationale, laborans sentimentalismo; esset nonnumquam

effusum, et in modo loquendi interdum ambiguum; non esset satis
christologicum et theocentricum, biblicum, ecclesiologicum; esset nimis
dogmaticum et non sat pastorale; non satis stimularet pietatem et devo-
tionem; esset thesis doctoralis quae nullam novam lucem aflerret; esset
nimis apologeticum; careret synthesi doctrinali, et introduceret quaestio-
nes disputatas; non satisfaceret neque catholicis neque separatis.

Sunt quinque Episcopi qui laudant schema simpliciter: unus notat
expositionem magistralem et paraeneticam; alius doctrinam claram et
comprehensivam; tertius pulchritudinem compendiosam; quartus bre-
vitatem, aequilibrium, rectum usum S. Scripturae et documentorum ma-
gisterii, spiritumque caritatis; quintus diluciditatem, diligentiam et pru-
dentiam.

Alii in laudibus sunt minus effusi. Duo Patres dicunt schema sibi
substantialiter placere. Episcopi autem linguae germanicae et Scandi-
naviae in sua censura laudant tendentiam videndi B. M. Virginem in
oeconomia salutis et saltem conamen evitandi doctrinas minus certas.
Accedunt duo alii Patres.

OQECUMENISMUS

Etiam sub respectu oecumenico non est consensus, qui ceteroquin
non erat exspectandus. Episcopi Galliae Occidentalis observant multa
quidem bona inveniri in schemate, attamen non satis prae oculis haberi
finem oecumenicum. Quod alio modo exprimunt Episcopi linguae ger-
manicae et Scandinaviae asserendo quod, ad oecumenismum gquod at-
tinet, quaedam addi, quaedam demi possent. Quod autem ad eos spectet,
qui personaliter scripserunt, dum unus dicit schema non satis attendere
ad oecumenismum, alius expresse laudat caritatem, cum qua in schemate
procedatur. Et dum unus observat nil omnino esse scribendum, quo pos-
sint aggravari relationes cum non-catholicis, et alius doctrinam schematis
esse quidem veram, sed minime oecumenicam, tertius e contra notat
nullum esse dogma marianum, quod benigne accipiatur a protestantibus,
nec huius mentis adversae rationem esse habendam: secus enim nihil de
B. M. Virgine dici posse. Tandem dum unus ideam B. M. Virginis ut fau-
tricis unitatis vocat veram provocationem respectu protestantium, alius
eandem laudat et tertius eam indicat valde opportunam.

ERRORES IN MARIOLOGIA

Dum unus Pater rogat ob motivum pastorale ut damnentur errores,
alius putat in hoc schemate nullum errorem esse damnandum, et tertius

in textu schematis magis prae oculis versari errores possibiles quam
reales.

Quod ad maximalismum et minimalismum qui vocantur, attinet, Epi-
scopi Africae Centro-Orientalis putant utriusque extremi non esse fa-
ciendam mentionem, quibus consentit alius Pater dicens in praenotan-
dis maximalismum et minimalismum non debere specificari. Duo autem
Episcopi non consentiunt praedictis: unus putat iure refutari et maxi-
malismum et minimalismum, alius vero notandos esse excessus doctri-
nales vid. maximalismi.

Mepiatio B. M. VIrGINIS

Quod erat exspectandum: etiam de hac quaestione patet perdurare
dissensum. Distinguamus #itz{um mediatricis et doctrinam mediationis.

Quod ad titalum attinet, sunt nonnulli, sed pauci, qui eum magis
minusve severe reiiciunt. Unus Pater asserit redeundum esse ad media-
torem Christum; alius expedire ut titulus evanescat; tertius potius lo-
quendum esse de advocata vel titulo simili quam de mediatrice; quartus
titulum esse aut dilucide explicandum aut ab eo abstinendum. Episcopi
linguae germanicae et Scandinaviae titulum simplicem Mediatrix non
reiiciunt, sed reprobant titulum longiotem Mediatricem ommium gra-
tigrum: non enim Beatam Virginem dici posse mediatricem gratiarum
sacramentalium. Notandum quoque est unum Patrem opinari eos qui di-
cunt Christum esse unicum mediatorem iniuria provocare ad 1 Tim. 2, 5:
« Unus enim Deus unus et mediator Dei et hominum, homo Christus
Tesus ». Apostolum enim non agere de #nico mediatore, sed dicere unum
eumdemque esse mediatorem pro omnibus omnino hominibus.

TIam de doctrina mediationis universalis. Sunt qui putant schema
non satis asseruisse. Duo Patres volunt sollemnem definitionem; tertius
rogat ut saltem declaretur doctrinam esse catholicam; quartus autem
notat, si 500 Patres reapse rogaverunt definitionem, de hac re non defen-
sive sed affirmative esse loquendum,

Alii autem existimant schema exaggeratione deficere. Duo sunt qui
asserunt doctrinam de corredemptione et de mediatione universali veluti
larvate et furtive introduci, quibus consentit tertius dicens velate fieri
definitionem mediationis universalis, quin constet de stricta probatione
ex fontibus revelationis, de opportunitate et de maturitate doctrinae.
Est quoque Episcopus qui vocet doctrinam schematis aequivocam et
periculosam, et alius qui opinatur petitionem 600 Episcoporum de fa-
cienda definitione id solum probare esse multo plures qui eam non
desiderent.

Alius Pater est qui non reprobat quidem doctrinam mediationis uni-
versalis, sed monet saltem serio esse deliberandum, num de ea sit sermo
faciendus. Etenim fideles generatim non intelligere mediationem de di-
spensatione gratiarum, sed de intercessione: Beatam Virginem certo co-
gitarl non posse ut mediatricem gratiarum sacramentalium; intercessio-
nem B. Virginis non esse necessariam, ut Christus det gratias; et tandem
ipsam Virginem participare de mediatione Ecclesiae, cum sit Ecclesiae
membrum. Est quoque Pater qui putet titulum administri et dispensa-
toris gratiarum soli Deo convenire.

Sunt quoque qui proponunt emendationes, Episcopi Africae Centro-
Orientalis rogant ut mediatio Virginis ita clare explicetur, ut nitide di-
stinguatur a mediatione Christi. Episcopi linguae germanicae et Scandi-
naviae idem sentiunt, addentes mediationem non extendi posse ad omnes
gratias et eamdem etiam dilucide distingui debere a mediatione sacer-
dotali Ecclesiae. Suggerunt quoque potius cum Maria quam per Mariam
adeundum esse Christum. Episcopi Neerlandiae dicunt B. Virginem
potius s#o wodo quam speciali modo esse mediatricem. Alius autem Epi-
scopus desiderat ut ob Protestantes mediatio B. Virginis dicatur secun-
daria et participata. Ad probandam autem doctrinam de mediatione uni-
versali nondum esse maturam, provocatur etiam ad colloquium quod
R. P. Leiber habuit cum Pio Papa XII.

Triturr B. M. VirGinis

In numero 3 Schematis agitur de titulis B. M. Virginis. Episcopi
Africae Orientalis rogant ut varii tituli B. Virginis (mediatrix, socia,
corredemptrix, nova Eva, etc.) clare et authentice explicentur. Quattuor
Episcopi sunt qui hac de causa voluerint novam redactionem. Unus
Episcopus est qui rogat quid sibi velit illud: « Tituli in sensu Eccle-
siae intellecti », alius autem proponit ut omnes ii tituli omittantur, qui
licet accepti sunt in Ecclesia, per se sunt aequivoci.

Quod ad singulos titulos attinet, de wediatrice iam supra dixi. Epi-
scopi linguae germanicae et Scandinaviae asserunt titulum « sociam in
acquirendis gratiis » offendere posse protestantes nec placere orientali-
bus. Unus Pater est qui exoptat ut latius evolvatur titulus #ovee Evae
cum parallelismo ad novum Adamum; et alius ut latius dicatur de B. M. V.
typo Ecclesiae.

PriviLecia B. M. Vircinis

De privilegiis res est in Schematis numero 4. Unus Pater putat nul-
lam esse rationem de iisdem dicendi: privilegia enim ab omnibus catho-
licis admitti. Quattuor autem Episcopi exoptant ut numerus de privile-
giis clarius, magis dogmatice, et sensu positivo redigatur, v. g. ubi ex-
plicantur Conceptio immaculata, sanctitas, virginitas, et Assumptio cor-
poralis. Etiam Episcopi Argentinae rogant revisionem huius numerd.
Unus Pater est qui dolet non satis apparere quomodo privilegia B. Vir-
ginis suum fundamentum habeant in divina maternitate; alius autem
magis urgeri debere comparationem cum matre humana ut est vinculum
totius familiae. Episcopis Iaponiae non expedire videtur ut expresse
dicatur de integritate corporali, idque ob rationes indolis magis pasto-
ralis.

CULTUS ET DEVOTIO

Est Pater qui dicat caput quintum de Cultu erga B. M. V. magis refel-
lere opiniones praeiudicatas adversariorum quam stimulare pietatem;
alius indicat caput debilivs esse cum desit fundamentum theologicum;
tertius cultum ab intercessione procedere.

Tres sunt Patres qui loquuntur de aberrationibus in cultu: unus
exoptat ut agatur in textu contra huiusmodi deviationes; alius obser-
vat esse regiones in quibus magis colatur B. Virgo quam Christus Do-
minus et verbis Schematis huiusmodi abusus promoveri posse; tertius
lamentatur de detrimento facto adorationi Christi: in ecclesiis maiorem
pompam adhiberi in cultu Mariae quam in cultu Domini: nimium esse
numerum festorum B. Virginis, et hisce rebus dari scandalum separatis
fratribus.

Usus FONTIUM

Nonnulli sunt qui asserunt schema non esse satis biblicum; alius
dolet non sufficienter citari Patres Orientales; alius deesse plures textus
Sanctorum Patrum, qui ad rem facerent, idque eo magis esse mirandum
quod inveniuntur in documentis Romanorum Pontificum, ab auctore
Schematis laudatis. Quod ad illa documenta pontificia attinet, unus
Pater laudat eorum rectum usum; alius autem putat in Schemate exag-
gerari eorumdem valorem, dum tertius existimat, quaestionem de valore
non posse praeteriri.

SCHEMATIS REVISIO

Est unus Pater, qui expressis verbis notat Schema dare basim soli-
dam pro redactione definitiva, et cum eo ii consentiunt qui laudaverunt
schema simpliciter.

Ex altera parte quattuor Patres sunt qui postulant novam redactionem,
quorum unus commendat Schema oblatum ab Em.mo Cardinali Silva
Henriquez; alius vult ut nova redactio comparetur brevior, clarior, ma-
gis directa.

Alii loquuntur de revisione, reformatione, recognitione Schematis.
Episcopi Africae Orientalis rogant ut Schema reformetur et nondum
proponatur in sessione secunda; Episcopi Galliae Occidentalis exoptant
ut schema recognoscatur et brevior evadat; Episcopi linguae germanicae
et Scandinaviae desiderant ut nova fiat redactio iuvante Sectetariatu pro
unione: non autem novum schema esse faciendum, cum illud emendari
possit secundum correctiones quas Episcopi ipsi proponunt. Episcopi
tandem Argentinae commendant revisionem praesertim eorum nume-
rorum, quibus exponuntur B. Virginis tituli et privilegia.

DE TITULO SCHEMATIS

1 — Dicatur: « DE B. M. V., MATRE CHRISTIFIDELIUM » (Pa-
tres Conciliares linguae germanicae et Conferentia Episcoporum
Scandinaviae).

2 — Dicatur: « DE BEATA MARIA VIRGINE MATRE DEI ET
MATRE HOMINUM » [ne dicatur: « Dei hominumque Ma-
tre »! Melius conservatur consecratus titulus Concilii Ephesini
« Mater Dei » et repetitur vox « Mater » ut differentia appareat
quae inter utramque maternitatem exsistit] (Card. Bea).

3 — Dicatur: « De BEATA MARIA VIRGINE MATRE DEJ ET
ECCLESIAE » (Carozi, Archiep. Taeilienen.).

4 — Magis placet titulus praecedentis schematis: « DE BEATA MA-
RIA VIRGINE MATRE DEI ET MATRE HOMINUM »; aut
simplicius: « DE BEATA VIRGINE MARIA » (Carir1, Ep.
Signin.; Episcopi regionis Galliae Occidentalis; Smrt, Ep. tit.
Paralien.),

5 — Dicatur: « DE BEATA MARIA VIRGINE, FIGURA ET MA-
TRE ECCLESIAE » (DaLmais, Archiep. Arcis Lamy).

6 — Dicatur: « DE BEATA MARIA VIRGINE MATRE DEI ET
CHRISTIFIDELIUM » vel etiam: « MATRE DEI ET HOMI-
NUM » (JaeGER, Archiep. Paderbornen.).

7 — Dicatur: « DE BEATA MARIA VIRGINE MATRE RED-
EMPTORIS » (Kror, Archiep. Philadelphien.),

8 — Dicatur: « DE BEATA VIRGINE MARIA IMAGINE EC-
CLESIAE » (LEFEVRE, Archiep. Rabaten.).

9 — Dicatur: « DE BEATA VIRGINE MARIA MATRE FIDE-
LIUM », aut: « MATRE FIDEI » (VoiLk, Ep. Moguniin.).

N. 1. [ De arcta necessitudine inter Christum et Mariam
iuxta Dei beneplacitum

10 — Materia quae continetur sub n. 1, dempto titulo inter uncos,
deberet proponi tamquam Prooemium {CarLI),

11 — . 1.7: « Immensae bonitatis Creator omnium sapientissimus
Deus, qui plena fruebatur libertate in determinanda ratione qua
generis humani restauratio [vel: redemptio} a se perageretur,
ab omni aeternitate uno eodemque decreto statuit ut Verbum,
ad cunctarum gentium salutem, ex Beatissima Virgine, de Spi-
ritu Sancto [vel: Spiritu Sancto fecundata], in temporis ple-
nitudine {(cf. Gal. 4, 4), carnem assumeret » (GroTTI, Prael.
« Nullius » Acten. et Puruen.).

12 ~ 1. 4-5: Dicatur: « qua genus humanum a peccato liberaret »,
loco: « qua generis humani liberatio a se perageretur » (CARLI).

13 — 1. 4: Dicatur: « qua generis humani elevatio in consortium di-
vinae naturae et liberatio... » (Patres Concil. linguae germ. et
Confer. Episc. Scandin.).

14 — 1. 5: Omittantur verba: « uno eodemque decreto » (Episc. re-
gionis Galliae Occidentalis),

15 — ibid.: Dicatur: «una cum divinae Sapientiae incarnatione »,
loco: « uno eodemque decreto » (PRZYKLENK, Ep. Ianuarien.).

16 - 1. 6: Dicatur: « Beatissimam Virginem Mariam » (CARLI).

17 — 1. 8: Dicatur: « Cum autem Sacrae Litterae et Sacra Traditio »
(CARLI).

18 — 1. 8-18: Dicatur: « Cum autem Sacrae Litterae (et perantiqua

19

20
21

22

23

24

25

26

27

28

atque universalis sacra Traditio?), multiplici continenter ra-
tione, Matrem cum humanae stirpis Salvatore, arctissimo et in-
dissolubili vinculo coniunctam, inde a pracannuntiatione (cf. Gen.
3, 15; Is. 7, 14; M. 1, 23) ac virginali conceptione (cf. Mz. 1,
18-25 et Le. 1, 26-38), exhibeant, plane congruit ut Ecclesia
— quae Christi sponsa exstat Eiusque proinde Spiritu ad reve-
latarum perficiendam veritatum cognitionem [seu: ad revela-
tarum veritatum, in Sacris Fontibus contentarum, petficiendam
cognitionem | infallibiliter dirigitur (cf. Mz 16, 18; 28, 18-20;
Io. 14, 16, 26; 15, 20) —, divini dum Redemptoris arcana in
dies illustrat, Eiusdem quoque Genitricis mysterium clariorem
iugiter in lucem proferat » (GroTTI).

L. 10: Dicatur: « praclusione », loco: « praeannuntiatione » (Pa-
tres Concil. linguae germ. et Confer. Episc. Scandin.).

Idem petit Exc.mus Meouchi, Patr. Antiochen. Maroni-
tatum.

ibid.: Omittatur: « Gen, 3, 15 » (SmrIT).

1. 14: Dicatur: « in Scripturis », vel: « in documentis » {Patres
Concil. linguae germ. et Confer. Episc, Scandin.),

ibid.: Dicatur: « In divina Revelatione », loco: « in sacris Fon-
tibus » (CARLI).

ibid.: Dicatur: « in deposito fidei », vel: «in deposito reve-
lato », vel: «in divina revelatione » (PRZYKLENK).

ibid.: Dicatur: « veluti implicite », loco: « obscure » (Patres
Concil. linguae germ. et Confer. Episc. Scandin.; MeoucHI).

1. 15: Dicatur: « definitivo errore » (Patres Concil. linguae
germ. et Confer. Episc. Scandin.).

1. 17-18: Dicatur: « doctrinam quoque sacram de Dei Geni-
trice », loco: « mysterium quoque Dei Matris » {Patres Concil.
linguae germ. et Confer. Episc. Scandin.).

ibid.. Dicatur: « Eius [sc. Redemptoris paulo ante nominati ]
Matris » (CARLI).

. 18: Post « proferat », addatur: « Itaque Sacra Synodus doc-
trinam solidam et sanam et inter catholicos communem denuo
fidelibus proponit, quin novum inde dogma definiatur, sed singu-
la, quae dicuntur, cum eo assensu fideli recipiantur oportet,

qualis ex magisterii doctrina ordinaria singulis convenire no-
scitur » {Patres Concil. linguae germ. et Confer. Episc. Scandin.).

1. 19-30: Haec omnia brevitatis causa deleri possunt (Patres
Concil, linguae germ. et Confer. Episc. Scandin.).

I. 19-22: Omittendae aut saltem transferendae videntur (BaL-
piNi, Ep. Clusin. et Pientin.).

1. 19-20: Verba S. Augustini: « cooperata est caritate ut fideles
in Ecclesia nascerentur », potius in nota transferenda sunt
(GroTTI).

1. 22: Dicatur: « typus » [vox classica], loco: « exemplar »
[vox aequivoca] (CARLI).

ibid.: Melius esset evitare titulum: « [Ecclesiae] exemplar »
(Krov). :

I. 22: Omittantur saltem verba: « immo et Mater », Si nihilomi-
nus 1. 19-30 retinentur, post « Mater » addatur: « Christifide-
lium » (Patres Concil. linguae germ. et Confer. Episc. Scandin.).

I. 22 ss.: Ibi sollemniter annuntiatur huius Constitutionis in-
tentio. Sed intentio si quae adeo sollemniter exprimenda esse
videatur, inde ab initio Constitutionis dicatur (PRZYKLENK).

L. 23-24: Verba omittenda: « postquam de Corpore Christi My-
stico locuta est » (BALDINI).

ibid.: Potius dicatur: « postquam de Ecclesia locuta est » (Pa-
tres Concil. linguae germ. et Confer. Episc. Scandin.; Card. Bea).

ibid.: Post «locuta est », addatur: «et ad perficiendam eijus-
dem docirinam » (Confer. Episc. ex Argentina).

l. 24.25: Quid sunt « superiora documenta »? Item, quid in-
telligitur: « Magisterium vivum Ecclesiae »? Auctores videntur
potissimum cogitare de « Supremo Magisterio Ecclesiae » et
quidem potissimum Summorum Pontificum inde a Leone XIII
(cf. p. 14, TV, 1), Iamvero dicendum videtur Magisterium om-
nium horum Pontificum hodie iam non esse vivum. Agitur ergo
de documentis recentioribus traditionis. Si ita est, non intelli-
gitur cur maxime his documentis insisti debeat et non to#
traditioni atque maxime antiquae. Fortasse dicendum esset: « do-
cumentis traditionis, speciatim Supremi Magisterii Ecclesiae, in-
terpretum depositi revelati » {Card. Bea).

ibid.: Dicatur: « ... supetioribus vivi Ecclesiae Magisterii do-
cumentis inhaerens, quod unicus Depositi revelati exstat inter-
pres authenticus » (GROTTI).

1. 26-30: Dicatur: « tum arctam, juxta Dei beneplacitum, inter
Christum et Mariam necessitudinem, tum locum quem Dei homi-
numque Mater in Eeclesia occupat, tum privilegia quibus Filius
Matrem suam exornavit, tum denique nostra erga tam sublimem
creaturam officia, ut scientia ac pietas matialis plane recteque
florescant et, praeiudicatis hac in re opinionibus repulsis, faci-
lior via ad optatam christianorum unionem sternatur » (CARLI).

. 27: Omittatur vox: « hominumque » (Patres Concil. linguae
germ. et Confer. Episc. Scandin.).

I. 29: Dicatur: « habitudines », loco: « officia » (Patres Concil.
linguae germ. et Confer. Episc. Scandin.).

Post 1. 30 addatur: « Non autem est in intentione sacrae Synodi
propositionibus marialibus hujus Constitutionis novas valoris
notas attribuere, quas hucusque nondum habebant, sed singulae
propositiones eodem certitudinis gradu praedicantur, quem iam
habuerunt in magisterio ordinario Ecclesiae » (JAEGER).

N. 2. [De munere beatissimae Virginis Marige
in oceconomia nostrae salutis|

1. 32: Omittenda vox: «igitur » (CARLI).

I. 32-33: Dicatur: « humanam naturam » (Confer. Episc. ex
Argentina).

1. 32 - p. 8, 1. 5: Dicatur: « Cum igitur aeternus Pater Verbum
suum humanam decreverit ex muliere naturam assumere ut,
quemadmodum per feminam mors, jta et vita nobis oriretur
per feminam, sicque sexus utriusque ope liberatio haberetur,
non id ante perfecit quam designatae matris, ex bonitate pa-
terna et praevisis Christi sui meritis sublimiori modo redemptae,
liber consensus accessisset; qua acceptatione prolata, Unigenitus
Dei, ex Maria de Spiritu Sancto carne suscepta, intemeratac
quoque fieret Virginis Filius, novus Adam ac mundi Salvator »
(GROTTI}.

1. 33-34: Dicatur: « quemadmodum femina contribuit ad mor-
tem, ita etiam contribueret ad vitam », loco: « quemadmodum...
oriretur » (Patres Concil. linguae germ. et Confer. Episc. Scan-

din.).

thid.: « ... per feminam mors... vita nobis per feminam ». Pro
intento auctorum omnino sufficiunt quae sequuntur: « liberatio
ope utriusque sexus haberetur ». Tamen, etiam hic melius di-
ceretur; « utroque sexu cooperante », ne « femina » in eadem
linea ponatur ac Christus (Card. Bea).

ibid.: Non placet relatio inter Beatae Mariae cooperationem ad
Redemptionem Christi, tamquam fundatam supra collaboratio-
nem utriusque sexus quae esset quodammodo necessaria ad sa-
lutem (Card. RrcHAUD).

1. 34 - p. 8, 1. 1: Omittantur verba: « et sic liberatio ope utrius-
que sexus haberetur » (BALDINT).

ibid.: Dicatur: « liberatio a peccato » {CaRLI).

p. 8, 1. 1-3: Dicatur: « ita perfecit, ut designatae matris, ex
praevisis meritis Christi sublimiori modo redemptae, gratia sua
eidem praeveniente, liberam acceptationem donaret » (Confer.
Episc. ex Argentina).

ibid.: Dicatur: «ita perfecit, ut designatae matri, ex praevisis
meritis Christi sublimiore modo redemptae, gratia sua potenti
eamdem praeveniente, liberam in fide acceptationem donaret »
(Patres Concil. linguae germ. et Confer. Episc. Scandin.).

. 3-4: Hic implicite affirmatur Mariam, in Incarnationis mo-
mento, clare cognovisse Eum quem genitura erat vere Filium Dei
esse. Et hoc non est de fide, nedum de fide catholica (Episc. regio-
nis Galliae Occidentalis).

ibid.. Dicatur: « Filius Dei incarnatus, novus Adam salvator-
que mundi, Beatae Mariae quoque filius fieret » (Patres Concil.
linguae germ. et Confer. Episc. Scandin.).

1. 5-8: Dicatur: «...qua acceptatione prolata, Unigenitus Dei,
ex Maria de Spiritu Sancto carne suscepta, intemeratae quoque
fieret Virginis Filius, novus Adam ac mundi Salvator; ipsa autem
Maria, privilegiata Adae filia, non tantummodo Tesu Mater eva-
deret, unici divini Mediatoris ac Redemptoris, verum adeo cum
eo at sub eo operam suam in peragenda humani generis restau-

ratione sociaret, ut universitatem gentium, cum Christo at sub
Christo redemisse seu corredemisse dicatur, atque haud semel,
ab ipsis Romanis Pontificibus, multisque aliis Episcopis Cor-
redemptricis titulo meruerit ornari » (GroTTI).

1. 7-8: Dicatur: « verum etiam sub eo et cum eo adsociata est
potenti Dei gratia ad opus redemptionis Christi », loco: « ve-
rum... peragenda » (Patres Concil. linguae germ. et Confer.
Episc. Scandin.).

ibid.: Dicatur: « verum etiam cum eo et sub eo, gratia Dei
consociata est ad opus Redemptionis Christi » (MEOUCHTI).

1. 8-9: Dicatur: « Iste autem Dei Genitticis salutaris consensus
et eius consortium... », loco: « Huiusmodi ... consortium » (Pa-
tres Concil. linguae germ. et Confer. Episc. Scandin.).

1. 8-16: Dicatur: « Hulusmodi autem Dei Genitricis salutaris
consensus, unde et efus in reconciliationis opere petficiendo con-
sortium, a virginalis Iesu Christi conceptionis tempore ad sa-
cramenti humanae reparationis consummationem usque perman-
sit, tunc vero excellenter enituit cum, non absque divino consi-
lio, iuxta crucem stetit (cf. Io. 19, 25); Unigenito suo ex imis
condoluit visceribus; benedictum ventris sui Fructum [ vel: Nati
sui holocaustum], ut nostrae redemptionis pretium, cui materni
cordis gladio transfixit ultro hostiam adiunxit, [vel: adiecit},
cum Ipso et per Ipsum aeterno obtulit Patri; ac demum cum
ab eiusdem morientis Domini caritate, sollemne e patibulo te-
stamentum veluti promulgantis, non discipulum loannem tan-
tum at, in eius persona, universos homines, sibi commendatos,
ut spiritualis mater, suscepit in filios (cf. Jo. 19, 26-27) »
(GroTTI).

1. 9: Dicatur: « vi cuius arcana eius cum Christo coniunctio »,
loco: « unde et eius consortium » (CARLI).

1. 13-15: Non placet introduci doctrina de Corredemptione
(Episc. regionis Galliae Meridionalis; Patres Concil. linguae
germ. et Confer. Episc. Scandin.; Patres Concil. ex Indonesia;
Gouvon; MeoucHr; aliique).

. 15: Vox « obtulit » non placet (Sertz, Ep. Kontumen.).

1. 16: Ad textum: « Mater hominibus data est ». Res tanti mo-
menti deberet saltem aliquo argumento fulciri; textus in nota 12
[p. 19 s.] allati omnes recentioris aetatis sunt (Card. Bea).

ibid.: Minus placet in Concilioc ad asserendam maternitatem
universalem B. M. V., explicite appellari textum fo. 19, 26-27
(JaANssENs, Praepos. Gen. S. L.).

. 16-21: Dicatur: « Quoniam vero humanae redemptionis my-
sterium ferrestremr non ante attigit verficesr, quam promissus a
Christo Spiritus Sanctus, die Pentecostes, advenit [ vel: defluxit],
Mariam in caenaculo una cum Apostolis in oratione perseve-
rantem spectamus [vel: legimus], Paracliti effusionem suis quo-
que precibus enixe implorantem » (GroTTI).

1. 18: Dicatur: « perfectum est » (CARLI).

1. 19-21: Dicatur: « Pentecostes, advenit, Maria una cum Apo-
stolis in oratione in Coenaculo perseveravit » (cf. Act. 1, 14) suis
quoque precibus effusionem Spiritus implorans » {CARLI).

1. 22-23: Omittenda verba: « ab aeterno praedestinata ut es-
set Dei hominumque mater » (CARLI).

1. 22-26: Dicatur: « Cum itaque beatissima Virgo, ab aeterno
tamquam Dei hominumque mater praedestinata [vel: praeot-
dinata], divina Providentia misericorditer disponente, Domint
Iesu hisce in terris, in gratia pro Adae genitis adquirenda, ge-
nerosa exstiterit socia, [si antea non fuit additum, addatur: adeo
ut gentium universitatem cum Christo et sub Christo redemisse
seu corredemisse passim dicatur, atque Corredemptricis titulo
haud semel a Pontificibus Summis decorari meruerit], hinc mi-
rum non est si pervetustae cunctorum rituum sacrae Liturgiae,
christianus populus, ipsique Successores Apostoli Petri, eam
veluti supernae gratiae omniumque caelestium beneficiorum ad-
ministram ac dispensatricem incessabili voce proclament »
(GroTTI).

1. 22.23: Dicatur: « cum itaque Beata Dei Genitrix ab aeterno
praedestinata, ut hominum esset mater, divina... », loco: « Dei
hominumque mater » (Patres Concil, linguae germ. et Confer.
Episc. Scandin.).

1. 24: Dicatur: « Christi patientis et merentis fuerit generosa
socia, caelestium... » (CARLI).

l. 24-26: Dicatur: « generosa socia in opere redemptionis »,
non vero: « in gratia pro hominibus acquirenda » (Patres Con-
cil. linguae germ. et Confer. Episc. Scandin.; MeoucHI).



320

75

76

77

78
79

80

81

82

83

84

85

ACTA CONC. VATICANI II — PERIODUS II

ibid.: Etiam haec de gratia per Beatam Virginem acquisita sal-
tem aliquo argumento probari deberent; item ex eo quod B. V. M.
in terra fuit Christi « passibilis » socia, non sequitur immediate,
quod etiam nunc est « gratiarum administra et dispensatrix »

(Card. Bra).

ibid.: Vetba quibus Virgo Maria extollitur tamquam « Christi
generosa socia in gratia pro hominibus acquirenda » clara non
sunt et prolabi videntur in errorem « maximalistarum », quem
commentarium reiicit (Card. Micara).

ibid.: Dicatur: « fuerit generosa socia in satisfactione pro pec-
catis facienda atque in gratia pro hominibus acquirenda » (MuL-
DOON, Ep. tit. Fesseitan.).

1. 25: Emendanda vox « acquirenda » (Serrz).

ibid.: Proponitur addendum: «eo ipso » ante: « caelestium »
(Patres Concil. linguae germ. et Confer. Episc. Scandin.).

1. 25-26; Minus placet id quod dicitur de Maria tamquam « gra-
tiarum administra et dispensatrix ». Hoc enim prout iacet soli
Deo convenit (JANSSENS).

ibid.: Dicatur: « caelestium guoque omnium gratiarum admi-
nistra... » (MuULDOON).

ibid.. Dicatur: « caelestis quoque gratiae mediatrix et advocata
nostra iure meritoque salutatur » (Patres Concil. linguae germ.
et Confer. Episc, Scandin.).

1. 27-32: Dicatur: « Hinc sequitur Mariam, quae in condendo
mystico Christi Corpore tantam habuit partem, et in caelum
assumpta ac Regina a Domino constituta, maternum erga cunctos
animum gerit, post Filium suum super omnes et omnia obti-
nere primatum; ac proinde, sub Christo at cum eo, in ipsomet
Ecclesiae, ideoque et universi, centro collocari » (GroTTI).

1. 29-32: Dicatur: « erga omnes maternum gerit animum, quae-
que denique cooperata est caritate ut fideles in Ecclesia nasce-
rentur, non modo « supereminens » prorsusque singulare mem-
brum Ecclesiae esse, verum etiam elusdem exemplar, immo et
Matrem dici » (BALDINI).

1. 30-32: Omittantur verba; « ac proinde ... collocari » (Patres
Concil. linguae germ. et Confer. Episc. Scandin.).

ibid.: Si de facto retineretur incisum, tamen delenda essent
verba « ut quidam aiunt » et nomina in Nota 15 allegata: Pinsk
et Geiselmann. Nulla enim diffamatio fiat, neque « minimalista-
rum », sicut ne « maximalistarum » nomina afferuntur (Patres

‘Concil. linguae germ. et Confer. Episc. Scandin.).

ibid.: Proponitur; « ac proinde tamquam membrum plane sin-
gulare », loco: «ac proinde ... collocari » (Confer. Episc. ex
Argentina).

. 31: Omittenda verba: «ut quidam aiunt » [inutiliter pole-
mica] (CARLI).

. 31-32: Dicatur: « proinde non, ut quidam aiebant,  in peri-
1. 31-32: Dicat proind , ut quid bant, “ ri
pheria ” vel in vestibulo, sed in ipsomet sanctuario Ecclesiae
sub Christo in Spiritu Sancto collocari »; lineae 31-32 etiam
simpliciter possent deleri (JAEGER).

N. 3. [De titulis quibus consociatio
Beatae Virginis Mariae cum Christo
in oeconomia nostrae salutis exprimi solet ]

De mediatione definitionem desiderant: Osviar; RuoroLo;
VELEZ MARTINEZ, aliique.

Desiderant ut fusius explicetur quo sensu mediatio Mariae com-
petat, ne confusio oriatur: Episc. Africae Centro-Orientalis;
Episc. Afticae Orientalis; Patres Concil. linguae germ. et Confer.
Episc. Scandin,; Darmars; Gouvon; KramEer; Nicopemo,
aliique.

De titulo: « mediatrix gratiarum » potius silendum esse autu-
mant: Episc. regionis Galliae Meridionalis; Patres Concil. ex
Indonesia; Janssens; LEFEVRE; MeoucHr; WHEALON.

1. 34 - p. 9, 1. 3: Dicatur: « Cooperatio Matris Dei cum Christo,
veluti novae Evae cum novo Adamo, in humanae redemptionis
peragendo opere, multiplicibus variisque titulis, quibus magi-
sterfum Ecclesiae, veneranda Traditio fideliumque pius sensus
Beatissimam Virginem salutare consueverunt, tamquam solido
fundamento, radice ac principio ita nititur, ut non immerito
ab Ecclesia Beatissima Virgo gratiarum mediatrix nuncupetur »
(Patres Conciliares ex Argentina),

ibid.: Omittatur totum (Patres Concil. linguae germ. et Confer.
Episc. Scandin.).

ibid.: Dicatur: « Multiplices variique tituli, quibus Magisterium
Ecclesiae, veneranda traditio, fideiumque pius sensus Beatissi-
mam Virginem salutare consueverunt, minime vacuos inanesque
esse dicendi sunt vel sacris litteris adversari, quoties solido fun-
damento, radice et principio nituntur in cooperatione Matris Dei
cum Christo (veluti novae Hevae cum novo Adamo) in humanae
redemptionis peragendo opere... » (BALDINI).

1. 34 -p. 9,1. 7: Dicatur: « Quoniam multiplices variique tituli,
quibus Magisterium Ecclesiae, veneranda Traditio fideliumque
pius sensus Beatissimam Virginem salutare consueverunt, in Il-
lius cooperatione cum Christo, novae veluti Hevae cum novo
Adamo, tamquam in solido fundamento ac radice innituntur,
sequitur eosdem titulos, in sensu Ecclesiae intellectos, neque va-
cuos inanesve immo neque Sacris adversantes Litteris esse posse.
Ita non immerito Ecclesia beatissimam Virginem gratiarum Me-
diatricem nuncupat, eamque utillime obsecrandam ducit ut adiu-
vet nos in otationibus suis pro nobis ad Deum (cf. Rom. 15, 30).
Ipsa enim strictius... » (CARLI).

. 34 - p. 9, L. 3: Dicatur: « Quoniam in Mariae cum ITesu, Ma-
tris scilicet cum Filio Salvatore ac novae veluti Hevae cum novo
Adamo, ad humanae redemptionis opus peragendum coopera-
tione, tamquam solido fundamento, radice ac principio, multipli-
ces vatiique nituntur tituli, quibus sacrum Magisterium, vene-
randa Traditio fideliumque pius sensus Beatissimam Virginem
salutare consueverunt, ideo nefas est dicere, eosdem titulos, in
Ecclesiae sensu intellectos, vacuos inanesque esse, Sacris immo
Litteris adversari. Quos inter titulos, humani generis Corredemp-
tricls necnon gratiarum ommium Mediatricis appellationes potis-
simum profecto obtinent locum.

Ad titulum Corredemptricis quod attinet, qui Mariae com-
petit Redemptoris utpote matri atque sociae, fatendum est ipsum
in novi Adae appellatione veluti imbibi, quam Christo tribuit
Paulus, ab eague dubio procul exigi.

Quam exigentiam, ipsius subapostolici aevi Patres persen-
serunt Justinus atque Irenaeus, aliique sancti Ecclesiae doctores,
qui beati Pauli parallelismum complectens, edixerunt humanum
genus, veteris Adae veterisque Hevae inoboedientia perditum,
novi Adae novaeque Hevae fuisse oboedientia salvatum.

Qui parallelismus, ipsis partim aperte partimque adumbrate
fatentibus, nullimode aut imperfecte prorsus subsisteret si dum
Heva perditioni est cooperata qua Adami socia, Maria saluti
cooperata tantum fuisset ut Salvatoris Mater, non vero ut
Redemptoris adiutrix: parallelismus enim utrimque non phy-
sica maternitate, sed voluntario nititur actu.

Haec autem doctrina, numquam in Dei populo sancto, saecu-
lorum decursu, intermissa, inde circiter ab anno millesimo, novo
veluti radiavit fulgore, ac dein praesertim S. Bernardi ope, eo-
rumque qui ipsius fideliter pressere vestigia. Cum vero eam ipsi
nonnulli Romani Pontifices assumpserunt, ampliorem eidem con-
tulere splendorem, suaeque excelsae addiderunt auctoritatis
pondus.

Contra quem Corrredemptricis titulum, nulla prorsus in con-
trarfum sana militat ratio: Corredemptricis praerogativa aut
actio non enim Redemptoris minuit seu obscurat opus vel me-
ritum; sicut nec ministrorum sacerdotium sempiterno Christi
officit muneri, eo quod huius illud derivatio sit atque adiuto-
rium; non necessitatis quidem aut infirmitatis, sed dignitatis
et convenientiae.

Ad Mediatricis titulum vero quod spectat, qui praerogati-
vam exprimit quae Mariae compeiit utpote Filii Dei humanique
generis Redemptoris Matri atque sociae, dicendum est ipsum in
pene omnium temporum ac locorum Liturgiis fundari, quae
ordinarii at universalis FEcclesiae Magisterii sunt authenticus te-
stis, sub ipsorum Romanae Sedis Pontificum suprema vigilantia
positus; qui Christi Vicarii, ceteroquin, plures post Episcopos
atque theologos, Mediatricis doctrinam aperte, et quidem in
magni etiam momenti documentis, svam fecerunt, ipsumque
Mediatricis titulum Sanctae Virgini tribuerunt.

Et iure quidem, nam si Sanctus Paulus apostolus, adhuc in
terris positus, sine intermissione in orationibus memor erat fide-
lium, eorumque pro se precum subsidium instanter poscebat, ex-
pedit multo magis et iuvat ut sanctissimae Virginis Mariae, in
caelis gloriosae regnantis, intercessioni nosmetipsos fidenti com-
mendemus animo.

Ipsa enim Deo Patri cuius est perfectissima filia, ipsius Uni-
genito Tesu Christo Domino nostro cuius Mater exstat ac socia,
et Divino Spiritui quo fuit ac manet repleta, prae universis crea-
turis est absolutissime iuncta; iisdemque de causis, supra omnes
et amatur a Deo et Deum ex toto redamat corde.

Ex hac almae Virginis in Deum, cui tantopere nectitur, pro-
fundissima dilectione, intensissimus in universos homines, Pa-
tris genitos ac Filii sui fratres ac membra, Spiritu Sancto afflante,
amor promanat. Ideoque, eiusdem Paracliti caritate succensa
[acta], ad Christum gratiae effusionem beneficiorumque omne
genus elargitionem impetratura incunctanter accedit; ac non tan-
tum per Eum, sed et cum Eo et in Eo, ad ipsum immensae
maiestatis Patrem, a quo bona cuncta descendunt, fidenter pro-
cedit; ipsiusque Genitoris, cui est dilectissima et a quo propterea
est semper audita, per Tesum, at cum Eo et in Eo, cuius est
amatissima Mater et socia cuique proinde prorsus nihil potest
negari, Spiritus Sancti gratiae ac beneficlorum, vera excellentis-
sima Ecclesiae universalis portio, administra incessabiliter fit
ac distributrix.

Contra quam marialis Mediationis doctrinam ipsumque, quoad
caelestem gratiam supernaque beneficia, universalis Mediatricis
titulum, nulla pariter opponi potest revelata auctoritas aut va-
lida ratio: verum est enim unum inter Deum et homines Media-
torem, aiente Paulo (cf. I Tim. 2, 5) esse Dominum Iesum;
sed, ex alio capite, impossibile est Illum, qui est unus Mediator,
at simul Mariae amantissimus filius ac novus fidelissimus Adam,
eam sibi incessabiliter indissolubiliterque non sociare in media-
tionis officio, sive de ipsa supernaturali regeneratione agatur,
sive etiam de natorum, per gratise iugem participationem bene-
ficiorumque omne genus collationem, cura ac provectione; sicut
pariter possibile non est Mariam, utpote Iesu Matrem ac so-
ciam, suae strictissimae unionis vi suique ardentissimi amoris
impulsu, Filio suo ac novo Adae, in praedicto amplissimo media-
tionis opere, nolle coniungi seu eiusdem administram fieri atque
adiutricem.

Perspicuae huius ac fundatissimae denegatio doctrinae, ab-
surdam secumferret intimissimae coniunctionis et incensissimae
caritatis denegationem, lesum inter atque Mariam, ac proinde
vicissim.

Cum sit autem Mediatoris adiutrix, Maria est ergo tantum
secundaria Mediatrix: a Dei Patris enim bonitate gratuita, Chri-
sti intervenientibus meritis, admirabile hoc Spiritus donum, nem-
pe Mediatricis officium ipsamque mediandi vim, incessabiliter
recipit; eaque proinde dependenter a Deo, ut creaturam decet
ac filiam, sicut possidet ita et exercet. Incarnato item Dei Verbo,
ut Filio Redemptori pracredempta Mater et ut novo Adac nova

pariter Heva, peramanter coniuncta, ab infinitis Tesu Christi me-
ritis potissime Virginalis cooperatio pretium sumit, impetrandi
atque obtinendi virtutem ac dilargiendi auctoritatem.

Qua in re, scientifice profundiusque investiganda, rimanda
atque exponenda, omnis vulgaris imaginatio prorsus est remo-
venda, ac si scilicet, e Virgine, tamquam e terrae fonte, Spiritus
Sancti gratia manaret; vel ac si per eam, materialem quasi per
aquaeductum, Paracliti eflusio transiret; per eiusve corporales
manus divina beneficia ad nos derivarent. At res, sicuti sunt, ita
procul dubio et debent intelligi atque explicari: quatenus nempe
Summi Genitoris Iesuque Amori, aut benefacere cupienti aut
de facto benefacienti, almae Virginis amor, Patris filiae, Christi
genitricis et sociae, Spiritu Sancto plenae, Ecclesiae omniumque
matris, incessabiliter manet coniunctus et in cupiendo et in
benefaciendo.

Christi ergo mediatio aut unici divini Mediatoris titulus,
Medjiatricis officio atque nomine, nullimode minuitur vel obscu-
ratur, at potius extollitur et honoratur: sunt enim, iterum, mu-
nus ac titulus non divinae necessitatis aut infirmitatis, sed digni-
tatis et convenientiae. Mariae enim, sicut corredemptio ita et
mediatio, seu intima ad Redemptorem seu Mediatorem coniunc-
tio, tamquam supremo e fonte, unice e Dei promanat amore
erga Virginem, et Virginis erga Deum et nos. Tota ergo vertit
in Dei ac Virginis gloriam et laudem » (GroTTI).

[. 40 - p. 9, L. 1: «eosdem titulos, in sensu Ecclesiae intellec-
tos ». Non placet. Quinam, iuxta Ecclesiam, est sensus germa-
nus titulorum Corredemptricis et Mediatricis? Ex hoc quod
theologi de vero istorum titulorum sensu disputant, patet « sen-
sum ab Ecclesia intellectum » non apparere (MULDOON).

1. 3.7: Omittatur: « Quod si hisce ... Virginis Mariae » (Confer.
Episc. ex Argentina).

ibid.: Exhibeatur pro commendanda Virginis mediatione, alia,
profundior et generalior ratio, et quidem fere ita: « In Cotpore
Christi Mystico omnes nos Spiritu Dei ut membra ita consocia-
mur teste Apostolo, ut in opere salutis unusquisque ab omnibus
dependeat et nullus sibi soli vivat, sed uniuscuiusque gratia
divinitus data omnibus in Corpore Christi Mystico prosit et om-
nes singillatim voluntate salvifica Dei quaerantur, quatenus (actu
aut potentia) praecise sunt membra huius unius Mystici Corpo-

ris, quod Deus praedestinatione sua aeterna sub Christo capite
aedificare decrevit. Haec igitur praesertim et modo prorsus sin-
gulari valent de Beata Maria Virgine » (Patres Concil. linguae
germ. et Confer. Episc. Scandin.).

ibid.; Argumentum a S. Paulo petitum nihil probat, quia inter-
cessio hic in terris et « mediatio » in caelis omnino diversi
generis sunt. « Mediatio » et « intercessio » non sunt idem
(Card. BEa; LEFEVRE),

1. 7-22: « Ipsa enim ... {coll. Rom. 2, 4) » omittenda sunt (Pa-
tres Concil. linguae germ. et Confer. Episc. Scandin.).

I. 8: Si haec non omittantur, cautius dicatur: « quam quilibet
homo », loco: « quaelibet pura creatura » (Patres Concil. linguae
germ. et Confer. Episc. Scandin.).

1. 10: Dicatur: « unitur » vel quid simile, loco: « copulatur »

(Card. Bra).

ibid.: Dicatur: « Ipsa vehementius quam quae... » loco: « ve-
hementius item » (CARLI).

1. 11-12: Dicatur: « diligitur; Ipsa uti mater Salvatoris (cf. Le.
1, 31), doloris gladio transfixa anima... » (CARLI).

1. 17. Dicatur: « intercedere valet; attamen quia eius inter-
cessio », loco: «intercedit, et guia » (CARLI).

1. 18: Dicatur; « ex sacrificio cruento Filii sui benedicti, necnon
ex filiali pietate Eiusdem erga dilectam Matrem, haec eius media-
tio et intercessioc minime... » (Hoa Hien, Ep. Dalaten.').

[. 18-19: Dicatur: « haec eius mediatio participata et secunda-
ria... » (GAwWLINA, Archiep. tit. Madyten.).

1. 19-20; Potius invertatur: « minime efficit ut homo Christus
Tesus desinat esse unus Mediator Dei et hominum » (Card. Bra).

1. 20-22: Omittendae sunt (CARLI).
1. 23-29: Omittantur (Patres Concil. ex Argentina).

l. 23: « subordinatos mediatores »: non oportet vocem sacra-
tam « Mediator » quae de Christo Domino adhibetur, adhibere
etiam de aliis (Card. Bea).

! Nguyen-van Hien.

1. 29: Dicatur: « totaliter dependere » (CARLI).

ibid.: Post « omnino », addatur: « et necessario » (Patres Concil.
linguae germ. et Confer. Episc. Scandin.}.

I 30-36: Omittendae sunt (Patres Concil. linguae germ. et
Confer. Episc. Scandin.).

I. 30-41: Dicatur: « Itaque etsi haec humilis ... nuncupatur
eo quod sociata fuerit Christo in illis acquirendis; etsi advocata ...
invocatur eo quod etiam nunc, Christi ... per Christum inter-
cedat, et in omnibus gratiis hominibus conferendis adsit materna
eius caritas, nullo tamen modo mediatio illa qua est “ unus et
mediator Dei et hominum, homo Christus Iesus ” (I Tim. 2, 5),
obscuratur vel minuitur, quin immo valde extollitur et honora-
tur » (CARLI).

[. 30: Dicatur: « Itaque haec humilis... » (Patres Concil. ex
Argentina),

. 31: Dicatur: « gratiae », loco: « omnium gratiarum » (Patres
Concil. linguae germ. et Confer. Episc. Scandin.).

ihid.: « omnium gratiarum mediatrix »: nota 21 ostendit quam
parum clara et parum praecisa haec expressio sit. ... Non videtur
convenire expressionem tam parum claram in Constitutione dog-
matica sine ulteriore explicatione et probatione poni et eius ope
locum et munus Beatae Virginis determinari (Card. Bea).

ibid.: Non placet. Sinatur doctrina maturari. Si loco vocis « Me-
diatrix » utatur Concilium voce « Advocata » vel simili, incom-
moda praeveniuntur (JANSSENS).

1. 32: Sil. 30-36 retinentur, saltem emendandum est hoc: Di-
catur: « in opere redemptionis », loco: «in illis acquirendis »
(Patres Concil. linguae germ. et Confer. Episc. Scandin.; Meou-
CHI).

1. 35-36: Si textus non omnino expungitur, saltem dicatur: « ita
ut quae olim cooperata est fide et caritate ut fideles in Ecclesia
nascerentur, sit etiam nunc nostrae salutis media et sequestra »,
loco: « ita ut ... Virginis » {Patres Concil. linguae germ. et Con-
fer. Episc. Scandin.).

ibid.. Omittantur verba: « ita ut in omnibus gratiis hominibus
conferendis adsit materna caritas B, Virginis » (Smrr).






